
Isegzal d yizamulen

atg: ar taggara.

Md: Amedya.

Sb: asebtar.

 : Azamul-a yemmal-d ismideg ara nesleḍ.

-Issin: BOUAMARA K. (2010), Asegzawal n teqbaylit (Issin), Edition odyssée,
Tizi-Ouzzou.

- JMD: Jean Marie DALLET (1982), Dictionnaire Kabyle-Français, parler

des At Mangellat, SELAF, Paris.

-MT: Miloud TAIFI (1991), Dictionnaire Tamaziɣt-Français, parler du Maroc
central, Awal, L’Harmattan.

Tazwart tamatut

Tasnilest d tussna iqeddcen ɣef tutlayt, seg-s i d-frurint waṭas n tussniwin-

nniḍen, tasnisemt d yiwet gar-sent tzerrew isem amaẓlay s umata, tebḍa ɣef snat

n tfurkac; tasmiddent tzerrew ismawen n yimdanen, ma yella d tasmidegt

tzerrew ismawen n yidgan, tettnadi ɣef tadra-nsen, anamek-nsen, akked ubeddel-

nsen seg tallit ɣer tayeḍ, am wakken i tettnadi ɣef yidles n tɣermiwin yejlan.

Akken i d-yennna Dubois (1999:485): «Tasmidegt d tussna  izerrwen tadra n

yismawen n yidgan d wassaɣen isɛan d tutlayt n tmurt-nni, tutlayin n tmura-

nniḍen neɣ d tutlayin yejlan, tasmidegt tebḍa s umata ilmend n trakalt. »1

ATOUI B. (1996) deg tezwart-is yenna-d akken seg zik imdanen rran azal

akken ad ssegzin tuddsa d unamek n yismawen n trakalt, maca tizrawin

tussnanin timenza, llant-d deg tmurt n Fransa, s ɣur Auguste LONGNON, d

netta i d-amezwaru i yerran tasmidegt tafransist d tussna tatrart, adlis-ines

“Ismawen n yidgan n Fransa” (les noms de lieux de la France), yessufeɣ-it-id

deg useggas n 1920, syin akkin ḍefren-t-id wiyaḍ ɣer unnar-agi am Albert

Dauzat d wiyaḍ.

Ɣef tmurt n Lzzayer, alammi d aseggas n 1949 i d-tella tezrawt tamezwarut

ɣef tesmidegt sɣur Albert PELLERGIN i yellan d aɛeggal deg tkebbanit

tasnilsant n “Paris” (société linguistique de Paris), azwel-is: ”Essai sur les noms

de lieux d’Algerie et de Tunisie: Etymologie et signification.” deg useggas 1993

tella-d tezrawt-nniḍen sɣur Foudil Cheriguen azwel-is: ”toponymie algérienne

des lieux habités, les noms composés”, tella-d daɣen yiwet n tezrawt n doctorat i

yexdem ATOUI B. (1996) “toponymie et espace en Algerie”.

1«La toponymie est l’étude de l’origine des noms  de lieux, de leur rapport avec la langue du pays, les langues
d’autres pays ou des langues disparues, la matière est généralement  devisé selon la géographie. » (Dubois,
1999: 485)

Deg yiseggasen-a ineggura bdant teffɣent-d tezrawin n turagt  akked tid n

nnig turagt deg tsedawiyin ladɣa tin n Bgayet, tazrawt-a d yiwet gar-sent; deg-s

ad nawi awal ɣef tesmidegt n taddart n Ait Atiq i d-yezgan deg tɣiwant n

“Darguina” deg waɣir n Bgayet; iɣef ara nexdem tasleḍt tasnalɣamkant, akken

ad naweḍ ɣer yiswi-nneɣ i yellan d agmar n yismawen n yidgan n taddart-a d

unadi ɣef yinumak-nsen, akken ad nessekfel awalen iqburen i yeqqimen acḥal d

tasuta deg timawit, ayen ara yesnernin amawal n tutlayt s umata.

S tezrawt-a nebɣa ad nerr ɣef iseqsiyen-a:

- Amek i d-yella usemmi n yidgan deg taddart-a.?

- D acu-ten yinumak isɛan yismidgen-a.?

Turdiwin i nezmer ad d-nefk d ti:

- Ahat tsemmin i wadeg ɣef kra n tedyant i yeḍran deg-s, niɣ ahat d aglam i

d-gellmen adeg-nni, niɣ ahat tsemmin i wadeg ɣef yisem n bab-is.

Ihi akken ad nemmeslay s telqey ɣef usentel-a, tazrawt-nneɣ tebḍa ɣef kraḍ

n yiḥricen:

Aḥric amenzu yerza tasnarrayt, deg-s ad d-nawi awal ɣef usentel timental

aɣ-yejjan ad t-nefren, iswi-ines, afran n temnaḍt akked usissen-ines, ad d-nawi

awal ɣef tarrayt n tesleḍt n yismidgen, asissen n yimsulɣa akked tarrayt i

nesseqdec deg tsastant deg unnar.

Aḥric wis sin d tiẓri ideg ara d-nesbadu tasmidegt, ismideg, d kra n tussniwin

yesɛan assaɣ akked tesmidegt, ad nemmeslay ɣef yisem amaẓlay, ticraḍ

tigejdanin n yisem akked tbadut n uẓar.

Aḥric aneggaru icud ɣer tesleḍt, ad nexdem deg-s tasleḍt i yismidgen i d-

negmer seg taddart n Ait Atiq, deg tazwara ad nebdu tasleḍt s yismidgen

iḥerfiyen, syin akkin ad nesleḍ ismidgen uddisen.



Tazwart tamatut

11

Tasleḍt n yismidgen terza sin yiḥricen; tasleḍt tasnalɣant akked tasleḍt

tasnamkant, deg tmezwarut ad nessufeɣ aẓar n yal ismideg, ticraḍ-is

tigejdanin: (tawsit, amḍan, addad), ad neɛreḍ ad nefk tadra-s, aḥric wis sin yerza

anamek n yismideg, akken i d-nnan yimsulɣa n taddart n Ait Atiq d wamek i

yella deg yisegzawalen i nesseqdec, syin akkin ad nefk timentel ilmend wamek

yella usemmi n yidgan-nni ma ur d-nufi ara ad d-nefk turdiwin.

Ɣer taggara n uḥric-a d asiḍnawal, deg-s ad nessismel ismidgen i d-negmer,

ilmend n taggayin iɣer qqnen, akken ad nẓer anta taggayt ideg ugten yismidgen

d wanda llan s cwiṭ.



Aḥric n
tesnarrayt

Deg uḥric-a ad nemmeslay ɣef usentel, iswan n tezrawt, timental n lextyar

n temnaḍt akked usissen-ines, asissen n yimsulɣa, tarrayt n tesleḍt akked tarrayt

i nesseqdec deg tsastant.

1- Afran n usentel

Asentel n tezrawt-a d « tasmidegt n taddart n Ait Atiq », nefren-it-id

akken ad neg fell-as tasleḍt deg uswir n tesnalɣa d unamek, acku tamaziɣt

ass-a teḥwaj aṭas n unadi deg unnar-a, imi ḍrus maḍi n tezrawin tussnanin

i yemmugen ɣef tesmidegt n tmurt n tmazɣa s umata, s leqdic-a nebɣa ad

d-nessekfel ismidgen i yellan acḥal d tasuta deg timawit, nebɣa ad ten-

nerr ɣer tira akken ur truḥun ara; yerna tasmidegt maci kan d agmar n

yismawen d unadi ɣef yinumak-nsen, maca tasmidegt d tin yesɛan azal d

ameqqran deg  usekfel n umezruy n tɣermiwin d yigduden, acku yal

isemideg teffer deffir-s tmacaḥut n umezruy, teqqim d later n yigduden

iɛeddan ɣef tmurt-nni deg kra n tallit yezrin.

2- Iswi n usentel
Iswi n leqdic-a d:

-Agmar n yismidgen n taddart n Ait Atiq, d unadi ɣef yinumak-nsen.

- Ad d-nerr ismawen-a yellan acḥal d tasuta deg timawit ɣer tira send ad

jlun, d ussaweḍ-nsen ɣer tsutwin ara aɣ-d-iḍefren.

- Asnerni n umawal n tmaziɣt.

- Anadi ɣef umezruy n taddart n Ait Atiq s ttawil n tesmidegt.

3- Afran n temnaḍt

Yella-d ufran n temnaḍt-a “taddart n Ait Atiq” akken ad neg fell-as tazrawt,

acku tamnaḍt-a werǧin yemmug fell-as leqdic ussnan, ladɣa s tmaziɣt, ɣef taluft-

a Boussahel M.(2001:15) tenna: « Akken ẓerreɣ, yessefk ɣef yal win iqeddcen

ɣef tesmidegt, ad yezwir deg temnaḍt anda yettidir, acku yesɛa fell-as timusniwin

ugar, send ad yeqdec ɣef temnadin-nniden.»1

Imi taddart-a d tin i nessen mliḥ, acku deg-s i d-nekker, nessen akk izenqan d

yiɣeẓran-is, nezmer ad d-nawi aṭas n yisallen fell-as, yerna taluft-a n yismawen

n yidgan d tin aɣ-iceɣben seg wacḥal-aya, imi ismawen-a d wid i nesseqdac yal

ass, maca tuget deg-sen ur neẓri ara inumak-nsen.

Yerna taddart-a tezga-d ɣef yiri n udrar, meḥsub ur tettwassen ara aṭas

nessaram s tezrawt-a ad tuɣal tettwassen ugar.

4 - Asissen n temnaḍt

Taddart n ”Ait Atiq” teṭṭafar taɣiwant n “Iderginen” maca deg tedbelt

semman-as “Darguina”, tezga-d deg waɣir n Bgayet.

Teɛlay ɣef yilel azal 1000 n lmitarat, akken tebɛed ɣef tmanaɣt n Bgayet

azal 50 KM, d tamurt n tfellaḥt teččur d isekla n uzemmur d ubelluḍ.

Imezdaɣ-is d Leqbayel tmesslayen tasaḥlit i yettwassnen s tibawt

«ul….ula » neɣ « aṭḥa » ; Amedya: ul truḥeɣ ula, atḥa di ruḥeɣ.

Imezdaɣ n taddart-a d wid i mazal ṭṭfen deg wansayen, xeddmen tibeḥyar,

kessen tiɣeṭṭen, ulli, tifunasin, lxalat-nsen d tid ixeddmen izeṭwan, bennunt

ifanen, atg. mazal ṭfent deg tnaṣlit.

5- Tarrayt n tesleḍt

Tasleḍt n wammud i d-negmer seg taddart n Ait Atiq, d tin yerzan sin n

yiḥricen; tasleḍt tasnamkant akked tasleḍt n talɣa.

1 « J’estime que tout toponymiste doit avant tout travailler sur un territoire qu’il connait le mieux avant
d’étendre ses recherches à d’autres régions. » (Boussahel M. 2001 : 15 )

Deg tazwara ad aten-nessismel deg snat n taggayin: ismidgen iḥerfiyen iman-

nsen, uddissen iman-nsen, syin akkin ad neg tasleḍt i yal yiwen, ad nezwir s

yismidgen iḥerfiyen ad nɛeddi ɣer uddisen.

a-Tasleḍt n talɣa: deg uḥric-a ad nẓer ayen yerzan talɣa n yismidgen; yal

ismideg ad d-nekkes aẓar-is, ticraḍ-is tigejdanin:

-Tawsit: d amalay niɣ d unti.

-Amḍan: d asuf niɣ d asget.

-Addad: d ilelli niɣ d amaruz.

b- tasleḍt tasnamkant: terza anamek n yismidgen, deg-s ad nefk anamek n yal

ismideg akken i d-nnan yimessulɣa i nesseqsa deg taddart-a, ad nnadi ɣef

yinumak-nsen daɣen deg yisegzawalen ma yella kifkif neɣ mgaraden ɣef wid

aɣ-d-fkan yimsulɣa, bla ma nettu timental n usemmi-nsen.

- Amedya ɣef tesleḍt n yismideg aḥerfi

 Taɛzibin: aẓar-is: ɛzb; d unti, asget, ilelli.

Tawacult-is: taɛzibt, laɛzib, aɛezzab, ɛezzeb.

- Anamek-is ɣur yimsulɣa: nnan-d, zik deg umkan-nni i tɛezziben

yimezdaɣ.

- Anamek-is deg “Issin”(sb 575): deg lawan n tmegra d userwet truḥen seg

taddart ɣer lexla anda i sɛan iɛreqyab; din i zeddɣen, din i ttnawalen, i

ttnusun ; ur d-ttuɣalen ara s ixxamen-nsen, alamma d taqeccact n lexrif,

alamma jemɛen-d akk lɣella-nsen.

Ɣas akken adeg-nni berkan iɛezzben deg-s, maca mazal-it iṭṭef isem-a n

taɛzibin.

- Amedya ɣef tesleḍt n yismideg uddis

 Amdun n tḥanut: d awal uddis s tenzeɣt “n”; amdun + n + tḥanut.

a) Amdun: aẓar-is: mdn ; amalay, asuf, ilelli.

Tawacult-is: amdun, tamdunt, imedwan, timedwatin.

Anamek-is ɣur yimsulɣa akked ɣur JMD (sb 487) kifkif, d amjux, niɣ d adeg

yudren ɣef wayen i as-d-yezzin.

b) N: tanzeɣt.

c) Tḥanut: aẓar-is: hn; unti, asuf, amaruz.

Tawacult-is: taḥanut, tiḥuna, aḥnu.

Anamek-is ɣur yimsulɣa: syinna i d-ttaɣen medden isufar n wučči s umata.

- Amdun n tḥanut: d adeg iḥder mliḥ yezga-d ddaw tḥanut ɣef waya as-

semman amdun n tḥanut.

6- Asissen n yimsulɣa

Ismidgen i d-yeddan deg tezrawt-a, negmer-ten-d s tsastant deg unnar i

nexdem deg taddart n Ait Atiq sɣur yimsulɣa i d-nemyager deg unnar.

Imsulɣa nexṭar-iten-d acku llan d imezdaɣ inaṣliyen deg taddart-a, yerna

ssnen imeḍqan n temnaḍt-a mlih imi deg-s i d-mɣuren, tuget deg-sen ɛeddan

60 n yiseggasen, d nutni i wulmen i tririt ɣef yiseqsiyen-nneɣ, ladɣa inumak

n yismidgen.

Deg tfelwit-a ad d-nebder wid nesseqsa:

Isem tuzzuft Leɛmer Tawuri

B. h. D awtem 80 n yiseggasen D astaɣ yettmeslay taqbaylit d

taɛrabt.

S. f. D tawtemt 60 n yiseggasen D tameṭṭut n uxxam, d

tamsedrart, tettmaslay anagar

taqbaylit.

Lḥaǧ r. D awtem 73 n yiseggasen D astaɣ, yettmeslay taqbaylit d

taɛrabt, cwiya tafransist

R. t. D awtem 65 n yiseggasen D astaɣ, yettmeslay taqbaylit d

taɛrabt.

B. K. D awten 40 n yiseggasen D aɛessas n uɣerbaz, yettmeslay

taqbaylit, taɛrabt, tafransist.

7- Tarrayt i nesseqdec deg tsastant

Akken ad naweḍ ɣer yiswi agejdan n tazrawt-a i yellan d agmar n yismidgen n

taddart n Ait Atiq d unadi ɣef yinumak-nsen, yessefk fell-aɣ ad nerzu ɣer

taddart-a, anda i d-nemyagr imezdaɣ-is, nesseqsa kra seg-sen (asissen-nsen

yella-d deg tfelwit n yimsulɣa) i neẓra ssenen mliḥ idgan n temnaḍt-a.

Deg tazwara nesseqsa-ten ɣef yismawen n yidgan i yellan deg taddart-a,

anamek n yal yiwen d wamek immug wadeg-nni, akked tmental n usemmi-ines,

seld ad yerr ɣef yiseqsiyen-a, ad iɛeddi ɣer yismideg-nniḍen, kan akken alami

kfan.

Umuɣ n yismidgen nura-ten srid, amsalɣu ihedder, nekni nettaru ɣef lkaɣeḍ,

ma d adiwenni i d-yellan sumata deg tsastant d win i d-nessekles s ttawil n

umsiwel (portable), akken ad nettuɣal ɣur-s yal mi ara t-nuḥwaj.



Aḥric n teẓri

Deg uḥric-a ad nemmeslay ɣef kra n tmiḍranin yesɛan assaɣ d usentel-

nneɣ, am tbadut n tesmidegt d yismideg, tussniwin yesɛan assaɣ d tesmidegt, ad

d-nawi awal ɣef yisem amaẓlay, ticraḍ tigejdanin n yisem, ad t-nekfu s tbadut n

uẓar.

1- Tabadut n tesmidegt

Tasmidegt d awal i d-yekkan seg tuddsa n sin n wawalen: isem + adeg

« t » n tazwara akked taggara n wawal, d ticraḍ n wunti.

Tasmidegt d tussna tamaynut, i d-yefrurin seg tesnisemt, tzerrew ismawen n

yidgan, tettnadi ɣef tadra-nsen d unamek i sɛan deg tmetti.

Dubois yenna-d fell-as : « tasmidegt d tussna izerrwen tadra n yismawen n

yidgan d wassaɣen i sɛan d tutlayt n tmurt-nni, tutlayin n tmura-nniḍen neɣ d

tutlayin yejlan, tasmidegt tebḍa s umata ilmend n trakalt. »1

Tasmidegt tebḍa ɣef waṭas n taggayin; am yismawen n yisaffen, ismawen n

yiberdan, ismawen n tɣalltin, ismawen n yidurar ismawen icudden ɣer tesreḍt,

atg.

2- Tabadut n yismideg

Isemideg d isem n wadeg, yesɛa assaɣ d wadeg-nni iɣef yettuɣal akked

yimdanen i t-yesseqdacen.

M. Ahmed Zaid, tenna-d: « Isemideg d isem n wadeg yettwazdeɣ niɣ ala […], d

awal niɣ d agraw n wawalen icudden mliḥ ɣer kra n wadeg ibanen, akked ugraw

n yimdanen i t-yesseqdacen.»2

1 « La toponymie est l’étude de l’origine des noms  des lieux, de leur rapport avec la langue du pays, les
langes d’autres pays ou des langes disparus, la matière est généralement  devisé selon la géographie.» (Dubois
1999: 485)

3- Tussniwin yesɛan assaɣ akked tesmidegt

Tasmidegt tesɛa assaɣ akked waṭas n tussniwin-nniḍen ad d-nebḍer gar-asent:

3-1 Tirakalt

Tasmidegt d trakalt d tussniwin i yesɛan assaɣ icudd mliḥ gar-asent, imi ad d-

naf isufar n trakalt ttwasseqqdacen s waṭas deg usemmi n yidgan, tuget n

yismawen llan d aglam n yidgan, ɣef waya ad naf tasmidegt tesskan-d amek

tella tmurt lawan n usemmi-nnes ma yella deg-s aman, ma telḥa i tfellaḥt, ma

yella d iɣẓer neɣ d adrar, neɣ d luḍa.

Md: mi ara naf adeg ssawalen-as « Iɣẓer n waman » ad nḥṣu d akken adeg-a d

iɣẓer yerna llan deg-s waman deg yimir-nni mi as-semman.

Isemideg ihi yezmer ad d yilli d anagi n umezruy ɣef kra n tmurt deg kra n

tallit yezrin, s yisemideg daɣen nezmer ad nesserwes gar liḥala n kra tmurt imir-

a akked tallit n usemmi-ines.

Tarakalt daɣen seg tama-s tezmer ad tɛawen tasmidegt deg unadi ɣef unamek n

yismawen akked d tadra n yigduden iten-isemman.

3-2 Amezruy

Imazrayen llan d imezwura seg wid  tecɣeb taɣult-a n tesnisemt sumata

(tasmiddent, tasmidegt), imi ttafen deg-s aṭas n tririyin ɣef yiseqsiyen-nsen, imi

ismideg ismektay-d kra n tmeḍriwt n umezruy.

Amedya seg taddart n Ait Atiq: « Iɣẓer n yigumiyen » : semman i wadeg-nni

akka acku dinna i llan neqqen i igumiyen deg tallit n ttraḍ myal Fransa.

2« Le toponyme est simplement défini comme un nom de lieu, habité ou non […]. C’est un mot ou un
groupe de mots en dépendance étroite avec un détail géographie localisé et avec le groupe humain qui
l’utilise. » (M. Ahmed Zaid 1999: 15)

Akken yella umezruy d tussna tagejdant i tesmidegt deg unadi ɣef tadra d

unamek n yismidgen, imi amsedfer n tasutin d yimnekcamen yemxalafen ɣer

tmurt igellu-d s ubeddel n yismidgen.

3-3 Tasnalest

Tasnalest tekcem mliḥ deg tesmidegt imi ad d-naf aṭas n yismawen n yidgan

ttwasemman s yismawen n yimdanen, ladɣa ismawen n tuddar, yal taddart

sawalen-as s yisem n kra n umdan, aḥat imi d netta i d amenzu i izedɣen dinna,

niɣ d netta i yessufɣen imnekcamen ssina niɣ ahat d kra n tmental-nniḍen.

Md: Ait atik, Ait Abedlla, Ait Abbas.

Ihi s yismidgen-agi nezmer ad nẓer anwi i yellan zedɣen deg taddart-a, anta

tasreḍt i ttafaren, Md: Sidi Musa, Sidi Hemd.

3-4 Tasnilest

tasmidegt d yiwen n yiccig n tessnawalt tesseqdac aṭas n yiḥricen n tesnilest

gar-asent tigmuẓar, tamsislit, tasnamka, tasnalɣa d iḥricen igejdanen deg usegzi

n yismideg, imi ula d netta (ismideg) yettekka deg umawal n tutlayt.

3-5 Tasnamka

Tasnamka d tussna  tagejdant i tsseqdac tesmidegt, imi nettat tzerrew anamek

n wawalen, ihi ula d nettat tettiki deg usegzi n unamek n yismidgen.

3-6 Asiḍnawal

Asiḍnawal d aḥric i tesseqdac tesmidegt deg tezrawin-is, acku d nettat i

yessismilen ismidgen ilmend n taggayin yemxalafen, yesskanay-d anta taggayt

yugten ɣef tayeḍ.

4- Isem amaẓlay

Isem amaẓlay d asentel n tussna n tesnisemt, yebḍa ɣef snat n taggayin,

ismawen n yidgan, ismawen n yimdanen, yal yiwet s timmad-is tebḍa ɣef waṭas

n yiḥricen, isem amaẓlay yemmal-d yiwet n tɣawsa gar waṭas, yezmer ad yili d

amdan, d aɣersiw neɣ d taɣawsa.

Isem amaẓlay iṭṭef amḍiq ameqran deg umawal n tutlayt, isem amaẓlay ur

nezmir ara ad t-nesbadu acku ur yesɛi ara anamek, akken ur nezmir ad t-

nessuqel seg tutlayt ɣer tayeḍ.

4-1 Ticraḍ tigejdanin n yisem

Isem d awal i d-yemmalen taɣawsa, amdan niɣ aɣersiw; d win yettbeddilen

talɣa-s ilmend n kraḍ n tecraḍ tigejdanin: tawsit, amḍan, addad.

4-1-1 Tawsit

Tawsit tebḍa ɣef snat n taggayin; amalay akked unti.

- Amalay: isem amalay s umata ibeddu s kraḍ n teɣra (a, u, i)

Md: adrar, ulmu, iɣil.

GM: maca llan kra n yismawen beddun s tergalt, Md: zzan, lɛenser.

- Unti: Asileɣ n unti deg tuget d timerniwt n “t” ɣer tazwara akked taggara

n isem amalay, llan wid i rennun “t” ɣer zdat kan.

Md: afalu            tafalut, ablaṭ tablaṭ, iɣil          tiɣilt.

- Llan kra n yismawen imalayen war unti, Md: aman.

- Llan daɣen ismawen untiyen war amalay, Md: tala.

4-1-2 Amḍan

Amḍan d tasmilt n tjerrumt i yessemgiriden gar wasuf d usget.

- Asuf: d ayen i d-yesskanen yiwet n tɣawsa, niɣ yiwen uferdis.

Md: annar, taɛwint, afalu.

- asget: yemmal-d ugar n yiwet n tɣawsa.

Md: ixerban, tiregrayin, taɛzibin.

4-1-3 Addad

Addad d tasmilt n tjerrumt, tessemgirid gar waddad illeli d waddad

amaruz.

- Addad illeli: isem yittili deg waddad illeli, s umata mi ara yili deg

tazwara n tefyirt, deg umuɣ n yismawen, Md: anza, aɣdir, timesniwin.

- Addad amaruz: yettili-d s ubeddel n teɣri tamezwarut, s uɣelluy-is niɣ s

tmerna n tehrayt i waddad illelli.

MD: tawtult: tewtult, ayrem: wayrem, akentur: ikenturen, taḥanut: tḥanut.

5- Aẓar

Aẓar d agraw n tergalin d tinaṣliyin deg wawal, zemrent ad cerkent yiwet n

twacult deg talɣa d unamek, akken zemrent ad cerkent aṭas n twaculin deg talɣa

kan.

«Aẓar s umata d aferdis adday, yezdi akk tayunin n yiwet n twacult

tamawalant, daxel n yiwet n tutlayt neɣ tawacult n tutlayin. »3

Deg tmaziɣt llan sin n lesnaf n yiẓuran; aẓar amawalan d uẓar argalan.

-Aẓar amawalan: d aẓar yezdin tirgalin yellan deg yiwet n twacult tamawalant

ama deg talɣa ama deg unamek.

- Aẓar argalan: d agraw n tergalin ur nesɛi anamek, yerza talɣa kan, maca

anamek-is yemzer ad yemgarad seg twacult ɣer tayeḍ. Md: LS les

ales iles

3« D’une manière générale, on appelle racine l’élément de base, irréductible ; comme a tous les représentant
d’une même langue ou d’une famille de langue » (Dubois, 1999: 403)

Deg uḥric-a ad nexdem tasleḍt i yismidgen i d-negmer seg taddart n Ait

Atiq, deg tazwara ad nebdu tasleḍt s yismidgen iḥerfiyen, syin akkin ad nesleḍ

ismidgen uddisen, ɣer taggara ad aten-nessismel deg taggayin iɣer yeqqen yal

yiwen seg-sen.

Tasleḍt n yismidgen terza sin yiḥricen; tasleḍt tasnalɣant akked tesleḍt

tasnamkant, deg tmezwarut ad d-nessufeɣ aẓar n yal ismideg, ticraḍ-is

tigejdanin: (tawsit, amḍan, addad), aḥric wis sin yerza anamek n yismideg,

akken i d-nnan yimsulɣa d wamek i yella deg yisegzawalen, ad nefk daɣen

timentel ilmend wamek yella usemmi n yidgan-nni, ma ur nufi ara ad nefk

turdiwin.

1- Tasleḍt n yismidgen iḥerfiyen

 Taɛzibin: aẓar-is: ɛzb; d unti, asget, ilelli.

Tawacult-is: taɛzibt, laɛzib, aɛezzab, ɛezzeb.

- Anamek-is ɣur yimsulɣa: nnan-d, zik deg umkan-a i tɛezziben yimezdaɣ

- Anamek-is deg usegzawal “Issin” (sb 575): deg lawan n tmegra d userwet

truḥen seg taddart ɣer laxla anda i sɛan iɛreqyab; din i zeddɣen, din i

ttnawalen, i ttnusun; ur d-ttuɣalen ara s ixxamen-nsen alamma d

taqeccact n lexrif, almmma jamɛen-d akk lɣella-nsen.

Ɣas akken imdanen berkan iɛezzben din, maca adeg-a mazal-it iṭṭef

isem-agi n taɛzibin.

 Amqibal: aẓar-is: qbl; d amalay, asuf, ilelli.

Tawacult-is: taqibalt, uqibal, ssqibel

- Anamek-is ɣur yimsulɣa: d abrid iṣub, ulac deg-s leɛwaji, nnan-d daɣen

ahat imi d-yezga ɣer tama n lqebla i as-semman akka.

 Annar: aẓar-is: Nr; d amalay, asuf, ilelli

Tawacult-is: annar, tannart, inurar.

- Anamek-is ɣur yimsulɣa: d adeg anda sserwaten zik, dɣa yella yiwen n

yinzi hedderen-at deg taddart-a: “kul annar yesrugay akerfa”.

- Anamek-is: ɣur JMD (sb574), deg Issin (sb332); d luḍa, d amkan

iqeɛɛden medden i userwet, i wurar.

 Taẓṛaṛt: aẓar-is: ẓṛ; unti, amalay, ilelli.

Tawacult-is: aẓṛaṛ, iẓṛaṛen, iẓuṛaṛ, tiẓṛaṛin, uẓṛaṛ.

- Anamek-is ɣur yimsulɣa: d adeg yeččur d aẓṛaṛ, akal-is ur yelhi ara i

tfellaḥt imi kra ur d-imeqqi deg-s.

 Tamṭiqt: aẓar-is: mḍq; unti, asuf, ilelli.

Tawacult-is: amṭiq, imeṭqan, timeṭqatin

- Anamek-is ɣur yimsulɣa: d abrid d ameẓyan, yessufuɣ-d seg teẓgi ɣer

udrar.

 Lemẓara: aẓar-is: ẓr; d unti, asuf, ilelli

- Anamek-is ɣur yimsulɣa: semman-as lemẓara ahat yeqqen ɣer umyag

ẓer imi d-yezga wadeg-a deg udrar yeɛlay mliḥ, tezmerḍ ad teẓreḍ s yinna

taddart merra.

 Zzan: aẓar-is: Zn; amalay, asget, ilelli

Tawacult-is: tazanet, tizanitin.

- Anamek-is: - ɣur yimsulɣa: zzan d aseklu imeɣɣi-d deg udrar, semman i

wadeg-a zzan acku dinna llan yisekla n zzan s waṭas.

- Ɣur JMD ibeder-it-id deg (sb 949).

- Issin (sb 553) zzan: d ssenf n tterjra, i yettilin deg yidurar ɛlayen.

 Abeṛṛan: aẓar-is: bṚn; amalay, asget, ilelli

Tawacult-is: tabeṛṛant, tibeṛṛanin, abeṛṛan, ibeṛṛanen.

Anamek-is ɣur yimsulɣa: d aḥriq deg-s aṭas n yisekla n ubeṛṛan, ɣef waya as-

tsemmin i wadeg-a akka, (tabeṛṛant d aseklu tekksen-d seg-s tibexsisin akked

tazart).

- Deg yisegzawalen ur t-nufi ara.

 Tiɛṭlatin: aẓar-is: ɛṭl; unti, asget, ilelli.

Tawacult-is: taɛṭilt, aɛṭil, iɛṭlan, tiɛṭlatin.

- Anamek-is: ɣur yimsulɣa d tagruma n yiḥerqan kessen din lmal.

- Deg yisegzawalen ur t-nufi ara.

 Asyax: aẓar-is: sx; amalay, asuf, ilelli.

Tawacult-is: tasyaxt, isax, tsax, isyaxen.

Anamek-is ɣur yimsulɣa d adeg yeɛlay llan deg-s waman, deg tegrest mi

ara ad tewwet lehwa s waṭas yettsixed wakal-is, ɣef waya as-semman akka.

 Tiregragin: aẓar-is: rg; unti, asget, ilelli.

Tawacult-is: taregragt, tiregragin, aregrag, iregragen, targa, tiregwa.

- Anamek-is ɣur yimsulɣa: d adeg yezga-d deg teẓgi, yeḥder mliḥ, yerna

deg-s aṭas n waman teddan d tiregwa, ahat seg wawal “targa” i d-yekka

wawal-a n “tregragin”.

 Tagerrajt: aẓar-is: gRj; unti, asuf, ilelli.

Tawacult-is: agerraj, igerrajen, tigerrajin.

- Anamek-is ɣur yimsulɣa: adeg-a yezga-d ddaw udrar llan deg-s iẓra s

waṭas, qqaren-as d agerraj n iblaḍen, ɣef waya as tsemmin akka.

 Aglallaz: aẓar-is: gLz; amalay, asuf, ilelli.

- Tawacult-is: taglallazt, tiglallazin, aglallaz

- Anamek-is: ɣur yimesulɣa; deg wadeg-a i teglillizen warrac zik,

tturaren, ɣellin ɣer lqaɛa.

- Ɣur JMD (sb258) aglillez d uɣelluy d unneqlab deg lqaɛa.

 Timrijin: aẓar-is: mrj; unti, asget, ilelli.

- Tawacult-is: tamrijt, amrij, timrijin.

- Anamek-is: ɣur yimesulɣa timrijin: d yiwen n wadeg deg lexla llan

deg-s waman.

- Ɣur JMD (sb515): emrej, imerrej, ur yemrij, amraj, amruj; d amdun deg-

s aman.

 Lɛenṣer:  aẓar-is: ɛnsr ; malay, asuf, ilelli

Tawacult-is: lɛanser, Lɛenṣer.

Anamek-is ɣur yimsulɣa, ɣur JMD akked Issin d yiwen unamek; d tala niɣ d

aɣbalu llan deg-s waman.

 Ixerban: aẓar-is: xrb; amalay, asget, ilelli

Tawacult-is: tixerbatin, taxribt, axrib.

Anamek-is ɣur yimsulɣa: d ixxamen n zik i yettwabnan s yizṛa ɣlint tɣerbin-

nsen.

Awal axrib d areṭṭal yekka-d seg taɛrabt ”خراب“ :yemmal-d ayen yettwaxerben.

Ɣur JMD (sb509) axrib: d axxam irab, niɣ yeɣli.

- Ɣef waya asen-semman ixxerban imi ɣlin ɣer lqaɛa xerben merra.

 Afalu: aẓar-is: fl; amalay, asuf, ilelli.

Tawacult-is: tafalut, ifula, tifalutin.

Anamek-is ɣur yimsulɣa, d lɣar niɣ d ifli d ameqran yezga-d deg udrar, deg tṛaḍ

mgal Franṣa xedmen-at igrawliwen akken ad teffren dinna.

- Ɣur JMD (sb205) d taɣawsa yeflan.

 Tuṛwaẓt: aẓar-is: rwz; unti, asuf, ilelli.

Tawacult-is: urwaz, turwazt.

Anamek-is ɣur yimsulɣa: d yiwen n yimɣi yettili deg teẓgi, mi ara at-ččen

yiɣersiwen dduxayen.

- Issin (sb385): uṛwaẓ d ṣṣenf n usɣar i d-imeqqin deg yiɣezran, d yidgan

anda llan waman.

Timentelt n uesmmi n wadeg-a “tuṛwaẓt” d tilin n imɣi-ya n “urwaẓ” dinna.

 Aɛejjuṭ: aẓar-is: ɛjt; amalay, asget, ilelli.

Tawacult-is: taɛejjuṭ, aɛejjuṭ

Anamek-is ɣur yimsulɣa: d aseklu, d yiwen n ṣṣenf n uxzṛṛub i meɣɣi-d deg

lexla, d tilin n yisekla n wajjuṭ s waṭas deg wadeg-a i d-timentelt n usemmi-ines

akka.

 Taɛessast: aẓar-is: ɛS; unti, asuf, ilelli.

Tawacult-is: aɛessas, iɛessasen, tiɛessasin, ɛass.

Anamek-is ɣur yimsulɣa: nnnan-d akken deg tallit n tṛaḍ mgal Fransa, deg

wadeg-nni i tɛussun imjahden, seg imir-nni tsemmin-as taɛessast.

- Ɣur Issin (sb573): aɛessas d amdan yettɛassan ɣef kra n tɣawsa.

- Ɣur JMD (sb1003) d isem n tigawt n umyag ”ɛass”.

Ablaṭ: aẓar-is: blṭ; amaly, asuf, ilelli.



IXEF III Aḥric n tesleḍt

30

Tawacult-is: ablaṭ, tablaṭ, iblaṭen, tiblaṭin

Anamek-is ɣur yimsulɣa d aẓru, d adɣaɣ.

- Ɣur Issin (sb54), JMD (sb23) d akal yeqquren.

- Semman i wadeg-a ablaṭ acku yella dinna yiwen n ublaṭ d ameqran mliḥ.

 Tagnit: aẓar-is: gn; unti, asuf, ilelli.

Tawacult-is: agni, tignatin, tagnit.

Anamek-is ɣur yimsulɣa, ɣur Issin (sb165) d luḍa tameẓyant, d amkan iqeɛɛden

deg udrar.

 Tibura: aẓar-is: wr; unti, asget, ilelli.

Anamek-is ɣur yimsulɣa: d adeg-nni i d tilisa n taddart n Ait Atiq, zik syinna i

d-keccemen ɣer taddart.

- Ɣef waya nezmer ad nini ahat d awal i d-yekkan seg “tawwurt / tiwwura”

syinna yuɣal “tibura”.

 Taɛwint: aẓar-is: ɛwn ; unti, asuf, ilelli.

Tawacult-is: taɛwint, taɛwinin, aɛwin.

Anamek-is ɣur yimsulɣa, JMD (sb1009) d aɣbalu n waman.

 Timesniwin: aẓar-is: msnw, unti, asget, ilelli.

Anamek-is ɣur yimsulɣa d adeg yeɛlay, yezga-d deg udrar, ahat isem-a yekka-d

seg tmussni, niɣ ahat deg wadeg-agi i llan xeddmen timusniwin, ɣef waya as-

semman akka.

 Lemẓara: aẓar-is: ẓr; amalay, asuf, war addad.

Anamek-is d isem i d-yekkan seg umyag ẓer, mmẓer, semman-as akka, ahat

imi id yezga deg yiwen umḍiq yeɛlay mliḥ yezmer yiwen ad iẓer syinna ayen

akk as-d-yezzin.

 Timuẓaẓ: aẓar-is: mẓ; unti, asget, ilelli.

Anamek-is ur t-nufi ara deg yisegzawalen i nesseqdec.

- Adeg-a yella deg-s yiwen n yimɣi s waṭas qqaren-as “aleẓẓaẓ” yezmer

ahat d abeddel n kra n tergalin i d-yeḍran deg wawal-agi.

 Tamesslut: aẓar-is: msl; unti, asuf, ilelli.

- Amalay, asuf: amesslu / amalay, asget: imessla.

Anamek-is ur t-nufi ara deg yisegzawalen i nesseqdec, maca ɣur yimsulɣa d

aẓru yeqqur, yerna yettaccay.

- Semman-as akka acku yella deg-s yiwen uẓru yettacay, yezga-d deg

tlemmast n ubrid.

 Abaɛdel: aẓar-is: bɛdl; amalay, asuf, ilelli.

Anamek-is ur t-nufi ara deg yisegzawalen, ula d yimsulɣa ur zṛin ara .

- Abaɛdel ahat d awal i d-yekkan seg taɛrabt “بعد” niɣ ”بعید“ aɣ-yeǧǧan ad

nini aya; acku adeg-a yebɛed mliḥ ɣef wanda llan yimezdaɣ, yezga-d

ddaw udrar.

 Imdan: aẓar-is: mdn; amalay, asget, ilelli.

Anamek-is ur t-nufi ara, maca ad nefk kra n turdiwin; ahat yella d asget n

“amdan” niɣ “amdun” imi sɛan yiwen n uẓar “mdn” icrek-iten.

- Adeg-a yeɛlay cwit ɣef taddart, yezga-d ɣer rrif deg-s azal n kraḍ n

twaculin.

 Imaluten: aẓar-is: ml; amalay, asget, ilelli.

Anamek-is ur t-nufi ara, maca ad nefk kra n turdiwin; ahat d asget n wawal

“amalu” i yellan d agdazal n “tili” imi adeg-a deg-s aṭas n yisekla yeɛlayen i d-

ixeddmen amalu dinna.

 Lmeṣlub: aẓar-is: ṣlb; amalay, asuf, war addad.

Ahat d awal i d-yekkan seg taɛrabt “مصلوب” i d-yemmalen ameḥḥen niɣ

aɛeddeb

Semman i wadeg-a akka acku yemmug d aṭruc, yeččur d iẓra d imeqqranen

yerna ṣuben am akken d lebni i ttwabnan.

 Aqabaw: aẓar-is: qbw; amalay, asuf, ilelli.

Anamek-is ur t-nufi ara maca ad nefk kra n turdiwun, “aqabaw”ahat d awal

uddis aɛeqqa + abaw (aɛeqqa n ubaw), ahat d kra n tedyant i yeḍran dinna

ɣef waqqa n ubaw ɣef waya as-semman akka.

2- Tasleḍt n yismidgen uddisen

 Amdun n tḥanut: d awal uddis s tenzeɣt; amdun + n + tḥanut.

a) Amdun: aẓar-is: mdn; amalay, asuf, ilelli.

Tawacult-is: amdun, tamdunt, imedwan, timedwatin.

Anamek-is ɣur yimsulɣa akked ɣur JMD (sb 487) d amjux, niɣ d adeg yudren

ɣef wayen as-d-yezzin.

b) N: tanzeɣt.

c) Tḥanut: aẓar-is: hn; unti, asuf, amaruz.

Tawacult-is: taḥanut, tiḥuna, aḥnu.

Anamek-is ɣur yimsulɣa: d axxam ansa i d-ttaɣen medden isufar n wučči s

umata.

- Anamek-a yella daɣen deg Issin (sb182)

- Amdun n tḥanut: d adeg iḥder mliḥ yezga-d ddaw tḥanut ɣef waya as-

semman amdun n tḥanut.

 Akerkur aɛeggun: d awal uddis; Akerkur + aɛeggun.

a) Akerkur: aẓar-is: kr; amalay, asuf, ilelli.

Tawacult-is: takerkurt, tikerkurin, ikerkuren.

Anamek-is ɣur yimsulɣa; d ixef, d aqerruy n umdan niɣ n uɣersiw.

b) Aɛeggun: aẓar-is: ɛgn; amalay, asuf, ilelli.

Tawacult-is: taɛeggunt, tiɛeggunin, aɛeggun.

Anamek-is: - ɣur yimsulɣa; aɛeggun d agugam, d win ur yettmeslay ara.

Ɣur JMD (sb980): aɛweggun d amexlul, ur yesɛa kra deg wallaɣ-is.

- Mi nerza ɣer wadeg-a nufa-t yezga-d deg tqacuct n taddart, yeɛlay mliḥ

ahat zik, d kra n umdan agugam “aɛeggun” i yezedɣen dinna.

 Iɣẓer n zzan: d awal uddis s tenzeɣt ; Iɣẓer + n + zzan

a) Iɣẓer: aẓar-is: ɣẓr; amalay, asuf, ilelli.

Tawacult-is: iɣẓer, tiɣẓert, iɣezran, tiɣeẓratin.

Anamek-is: - ɣur yimsulɣa, ɣur JMD (sb636), akked ɣur MT (sb214) d

targa tameqqrant, teddan deg-s waman.

b) Zzan: aẓar-is: Zn; amalay, asget, ilelli

Tawacult-is: tazanet, tizanitin

- Anamek-is ɣur yimsulɣa: zzan d aseklu imeɣɣi-d deg udrar.

-Ɣur JMD (sb 949) akked Issin (sb 553) zzan: d ssenf n tterjra, i yettilin

deg yidurar ɛlayen d tzegwin.

Semman i wadeg-a iɣẓer n zzan acku llan deg-s isekla n zzan s waṭas.

 Aqamum usaysɣi: d awal uddis; Aqamum + usaysɣi.

a) Aqamum: aẓar-is: qm; amalay, asuf, ilelli.

Tawacult-is: taqamumt, tiqamumin, iqamumen.

Anamek-is ɣur: - imsulɣa: d imi n ugṭiṭ, maca awal-a “aqamum” sseqdacen-at

medden tikwal i lemɛyra.

Anamek-is ɣur: JMD (sb 665) akked deg Issin (sb 347); d imi n ṭṭir niɣ n ufrux.

b) Usaysɣi: aẓar-is: sysɣ; amalay, asuf, ilelli.

Tawacult-is: asaysɣi, tasaysɣit.

Anamek -is ɣur yimsulɣa; asaysɣi d yiwen n ṣṣenf seg igḍaḍ, yettilin deg tẓegwa

d yidurar.

- Semman i wadeg-nni aqamum usaysɣi acku, yella usaysɣi ixeddem lɛec,

dinna yal aseggas.



IXEF III Aḥric n tesleḍt

35

 Aɣḍir n yilef: d awal uddis s tenzeɣt n; Aɣḍir + n + yilef.

a) Aɣdir: aẓar-is: ɣdr; amalay, asuf, ilelli.

Tawacult-is: taɣdirt, tiɣedratin, iɣedran, ɣder, iɣdir.

Anamek -is ɣur yimsulɣa d amkan iḥder ɣef wayen as-d-yezzin, d anemgal n

yiɣil.

b) N: d tanzeɣt.

c) Yilef: aẓar-is: lf; amalay, asuf, amaruz.

Tawacult-is: ilef, tilfet, ilfan, tilfatin.

Anamek -is ɣur yimsulɣa d JMD (sb 446) akked Issin; d aɣersiw yettidir deg

teẓgi, tsemmin-as daɣen aḥelluf; yettas-d deg yiḍ ɣer tbeḥyar ifeṛṛeṭ-itent, awal-a

“ilef” sseqdacen-at medden daɣen d azamul n tezmert.

- Semman i wadeg-nni aɣdir n yilef acku tella deg-s teẓgi d tameqrant

daxel i teffaren yilfan.

 Tizi n tḥaǧet: d awal uddis s tenzeɣt; Tizi + n + tḥaǧet.

a) Tizi: aẓar-is: z; unti, asuf, ilelli.

Anamek-is ɣur yimsulɣa akked JMD (sb 926) d amkan ɛlay cwiṭ, abrid-is d

aḥeccran, tezga-d gar sin n yiɣdran.

b) N: d tanzaɣt.

c) Tḥaǧet: aẓar-is: ḥǧ; unti, amalay, amaruz.

Anamek-is ɣur yimsulɣa akked ɣur JMD (sb 312); taḥaǧet d tin iẓuren axxam n

Rebbi deg Mekka.

- Tizi n tḥaǧet semman-as akka acku deg tizi-nni i tella zik yiwet n tḥaǧet

tettqima yal ass.

 Luṭa n tfilkut: awal uddis s tenzeɣt “n”; Luṭa +n + tfilkut.

a) Luṭa: aẓar-is: lḍ; amalay, asuf, asget-is luṭawat.

- Anamek-is ɣur yimsulɣa: d amkan yersa, iqaɛed mliḥ, deg-s i tturaren

warrac niɣ i staɛfayen.

- Yella daɣen s unamek-a deg Issin (sb 274).

b) N: d tanzeɣt.

c) Tfilkut: aẓar-is: flk; amalay, asuf, amaruz.

- Tawacult-is: afilku, tafilkut ifilka.

- Anamek-is ɣur yimsulɣa: d yiwen ṣṣenf n yimɣan yettilin deg tzegwa

anda llan waman.

- Isem-a luṭa n tfilkut yella d aglam n wadeg-nni; acku yemmug d luṭa

yerna teččur d yimɣi n ufilku.

 Abrid n leywaṛeḍ: d awal uddis s tenzeɣt “n” ; Abrid+ n +leywaṛeḍ .

a) Abrid: aẓar-is: brd; amalay, asuf, ilelli.

- Tawacult-is: abrid, tabridt, iberdan, tiberdatin.

- Anamek-is ɣur yimsulɣa, Issin (sb 57); d amkan ansa i teɛeddayen

yimdanen, d lmal d wayen akk ileḥun, mi ara ruḥen seg umkan ɣer

wayeḍ.

b) N: d tanzeeɣt.

c) Leywaṛeḍ: aẓar-is: yrḍ; amalay, asget.

- Anamek-is ɣur yimsulɣa d awal i d-yekan seg tefransist “les gardes”

anamek-is s taqbaylit “iɛessasen”

- Abrid n leywaṛeḍ: semman-as akka acku zik syinna i tɛeddin

iɛessasen n taddart.

 Tala mejjaṭ: d awal uddis; Tala mejjaṭ; tala + mejjaṭ.

a) Tala: aẓar-is: l; unti, asuf, ilelli, asget-is: taliwin.

- Anamek-is ɣur yimsulɣa akked ɣur JMD (sb 440) d lɛenser niɣ d

aɣbalu anis i d-ttagmen medden aman.

b) Mejjaṭ: aẓar-is: mjṭ; amalay, asuf, ilelli.

- Anamek-is ɣur yimsulɣa d yiwen n waṭṭan itteṭṭef arrac zik.

- Tala mejjaṭ: d yiwet n tala i d-yezgan ddaw udrar, aman-is d

imessasen, takken-ten i wid yeṭṭef waṭṭan n mejjaṭ akken ad ḥlun.

 Iɣẓer n usallas:d awal uddis; iɣẓer + usallas

a) Iɣẓer: aẓar-is: ɣẓr; d amalay, asuf, ilelli.

Tawacult-is: iɣẓer, tiɣẓert, iɣẓran, tiɣeẓratin.

- Anamek-is: - ɣur yimsulɣa, ɣur JMD (sb 636), akked ɣur MT (sb

214) d targa tameqqrant, teddan deg-s waman.

b) N: d tanzeɣt.

c) Usallas: aẓar-is: ls; amalay, asuf, amaruz.

Anamek-is ɣur yimsulɣa; asallas yekka-d seg tallast, yemmal-d ṭṭlam niɣ

tallast.

- Iɣẓer n usallas d isem-is i d anamek-is acku adeg-a d iɣẓer d

ameqran d tallast daxel-is am yiḍ am wass, imi ur t-ikeccem ara iṭij.

 Iɣil iriḥaniyen: d awal uddis; Iɣil + iriḥaniyen.

a) Iɣil: aẓar-is: ɣl; amalay, asuf, ilelli

Tawacult-is: tiɣilt, tiɣaltin, iɣil.

- Anamek-is ɣur yimsulɣa, akked ɣur JMD (sb 608) :

Awal-a iɣil yesɛa aṭas n yinumak yezmer ad yili d adeg yeɛlay, yezmer ad yili

d afus n umdan (seg uɣemmur alamma d iṭuḍan), yezmer ad yili d ljehd akked

tezmert, akken yezmer ad yili d allal n lkil deg uẓaṭṭa; maca dagi yemmal-d adeg

yeɛlayen.

b) Iriḥaniyen: aẓar-is: rḥn; d amalay, asget, ilelli.

Tawacult-is: ariḥani, tariḥnit, tiriḥaniyin.

- Ariḥani d yiwen n yimɣi yettilin deg teẓgi ixeddem-d kra n taqqayin

yezmer atent-yečč umdan, qaren-asent cilmun.

- Iɣil iriḥaniyen: d yiwen n wadeg yezga-d deg teẓgi yella deg-s waṭas

n yimɣi-agi imu qqaren ariḥani.

 Agni n tazart: d awal uddis s tenẓeɣt “n”.

a) Agni: aẓar-is: gn; d amalay, asuf, ilelli /Aseget-is: ignan.

- Anamek-is ɣur yimsulɣa akked JMD (sb263) d adeg yersa, yeɛlay ɣef

wayen as-d-yezzin.

- Agni n tazart d yiwet n luṭa tameqrant llan jemmɛent seg-s tazart s

waṭas.

 Iɣẓer n yigumiyen: d awal uddis s tenẓeɣt “n”.

a) Iɣẓer: (yettwasegza-d yakan).

b) N: d tanzeɣt.

c) Yigumiyen: aẓar-is: gm; amalay, asget, amaruz.

Tawacult-is: tagumit, agumi, tigumiyin.

Anamek-is ɣur yimsulɣa: awal-agi iban-d deg tallit n tṛaḍ mgal fransa,

igumiyen d izzayriyen i yeskunayen i fransa anda teffren imjahden.

- Iɣẓer n yigumiyen: akken id-nnan imezdaɣ n taddart-a d akken deg

wadeg-nni i llan imjahden neqqen igumiyen deg tallit n tṛaḍ mgal

fransa.

 Iɣil n tcwaft: d awal uddis s tenẓeɣt “n”; Iɣil + n +tcwaft.

a) Iɣil: (yettwassegza-d yakan).

b) N: d tanzeɣt.

c) Tcewwaft: aẓar-is: cwf; unti, asuf, amaruz.

Tawacult-is: acewwaf, icewwafen, ticewwafin.

Anamek-is d awal i d-yekkan seg taɛrabt taɣerfant “cewwafa” yekcem deg

umawal n tmaziɣt, imi yeddem ticraḍ n isem, anamek-is d taderwict, tin

ixeddmen iḥeckulen.

Iɣil n tcwaft: d yiwen n wadeg yeɛlay, zik ylla din uxxam n yiwet n tderwict.

 Tagnit n iserdan: d awal uddis s tenẓeɣt “n”; Tagnit+ n + iserdan.

a) Tagnit: aẓar-is: gn; unti, asuf, ilelli.

Tawacult-is: agni, tagnit, tignatin, ignan

Anamek -is “tagnit” d asemzi n wawal “agni” ; d luṭa tameẓyant tezga-d deg

tezgi.

b) N: d tanzeɣt

c) Iserdan: aẓar-is: srdn; amalay, asget, ilelli.

Tawacult-is: aserdun, taserdunt, tiserdatin, iserdan.

- Anamek-is ɣur yimsulɣa akked JMD (sb 791) d aɣersiw ssexdamen-

at zik s waṭas i tumnayt d rrfud n tɣawsiwin-nsen.

- Tagnit n iserdan: semman i wadeg-a akka, acku deg-s i llan zik

teqqnen iserdan-nsen.

 Anza Aɛmer Waysa: d awal uddis; Anza + amer + waysa.

a) Anza: aẓar-is: nz; amalay, asuf, ilelli.

- Anamek-is ɣur yimsulɣa, ɣur JMD (sb 590) akked Issin (sb 342):

anza d asiwel n umettan (lmiyet) seg uẓekka-s, ɣur Leqbayel, ma

yemmut yiwen s lmut n leqtel ilaq ad yuɣal ṭṭar-is, ma yella ur yuɣal

ara ṭṭar qqaren-d amettan-nni ad asen-d-yessawal seg uẓekka-ines,

aten-d-yesmektay, d anecta i wumi qqaren anza.

b) Aɛmer: aẓar-is: ɛmr; d isemidden.

c) Waysa: ilelli: Aysa; d isemidden yeqqen ɣer tesṛeḍt “Aysa lmasiḥ”.

- Ass mi nesseqsa ɣef tmental n isem-a, nnan-d yimsulɣa d akken deg

wadeg-nni i yettwanɣa zik yiwen umdan isem-is “Aɛmer Waysa”, ihi

seg tedyant-a i yeddem wadeg-nni isem “Anza ɛmer waysa“ ar ass-a

mazal ttsemmin-as akka.

 Luṭa n tidka: d awal uddis; Luṭa + n + tidka.

a) Luṭa: yella-d ussegzi-ines yakan.

b) N: d tanzeɣt.

c) Tidka: aẓar-is: tdk; d unti war amalay, asget, ilelli, asuf-is: tidekt.

- Anamek-is d yiwen n ṣṣenf n yimɣan yettili deg teẓgi itett-at lmal.

- Anamek-a yella daɣen ɣur JMD (sb 136)

- Luṭa n tidka d isem-is i d-anamek-is, adeg-a yemmug d luṭa, niɣ d

annar yersa, yeččur s yimɣi n tidekt.

 Anza n tmeṭṭut: d awal uddis; Anza + n + tmeṭṭut.

a) Anza: (yella-d yakan usegzi-ines).

b) N: d tanzeɣt.

c) Tmeṭṭut: aẓar-is: mṭ; unti, asuf, amaruz.

Anamek-is: d tawtemt, niɣ d taqcict tamnaṣfit.

- Anza n tmeṭṭut; akken i d-nnan yimsulɣa, deg wadeg-nni tmut yiwet n

tmeṭṭut zik.

 Iɣil n yidir: d awal uddis   iɣil + n +yidir.

a) Iɣil: aẓar-is: ɣl; amalay, asuf, ilelli.

Tawacult-is: tiɣilt, tiɣalltin, iɣil.

- Anamek-is ɣur yimsulɣa, akked ɣurJMD (sb 608): awal-agi “iɣil”

yesɛa aṭas n yinumak yezmer ad yili d adeg yeɛlay, yezmer ad yili d

afus n umdan (seg uɣemmur alamma d iṭuḍan), yezmer ad yili d ljehd

akked tazmert, akken yezmer ad yili d allal n lkil deg uẓaṭṭa; maca

dagi yemmal-d adeg yeɛlay.

b) N: d tanzeɣt.

c) Yidir: aẓar-is: dr; amalay, asuf, amaruz. ilelli: idir

Anamek-is d isemidden, yekka-d seg tudert, dder, zik tsemmin i

weqcic Idir, zaɛma akken ad yedder aṭas.

- Iɣil n yidir: d adeg yeɛley, d ayla n yiwen n urgaz qqaren-as Idir, ɣef

waya i as-semman akka.



IXEF III Aḥric n tesleḍt

41

 Lqaɛ n tigert: d awal uddis s tenzeɣt Lqaɛ + n + tigert.

a) Lqaɛ: aẓar-is: qɛ.

Anamek-is: d adeg yeɣdir, niɣ d tilisa taneddayt n kra n wadeg.

- Yella s unamek-a daɣen ɣur JMD (sb 691)

b) N: d tanzeɣt.

c) Tigert: aẓar-is: gr; unti, asuf, ilelli.

Tawacult-is: tigert, tigratin, iger, igran.

Anamek-is ɣur yimsulɣa; d asemẓi n yiger, teẓẓun deg-s timẓin akked

yirden.

- Lqaɛ n tigert: temmal-d tama taneddayt n tigert.

 Tala mmixeṛṛuben: d awal uddis; Tala +mm + ixeṛṛuben.

a) Tala: aẓar-is: tl; unti, asuf, ileli / asget-is: taliwin.

Anamek-is ɣur yimsulɣa akked JMD (sb 440); d lɛenser, d aɣbalu anis

i d-ttagmen medden aman.

b) Mm: d ticreḍt n usuddem n wurbib (tawsit n unti).

c) Ixeṛṛuben: aẓar-is: xṚb; amalay, asget, ilelli.

Tawacult-is: axeṛṛub, taxeṛṛubt, tixeṛṛubin.

Anamek-is ɣur yimsulɣa akked JMD (sb 905); taxeṛṛubt tesɛa sin n yinumak;

amezwaru yemmal-d adrum niɣ acettil n umdan, anamek wis sin yemmal-d

yiwen n ṣṣenf n usklu qqaren-as taxeṛṛubt.

Tala mmixeṛṛuben: d isem-is i d anamek-is acku adeg-a tella deg-s tala yerna

zzin-as-d waṭas n yiskla n uxeṛṛub.

 Tala n lɛec ifirelles: d awal uddis; Tala +n +lɛec + ifirelles.

a) Tala: aẓar-is: tl; unti, asuf, ilelli / asget-is: taliwin.

Anamek-is ɣur yimsulɣa JMD (sb 440); d lɛenser, d aɣbalu anis i d-

ttagmenn medden aman.

b) N: d tanzeɣet.

c) Lɛec: aẓar-is: lɛc; amalay, asuf, ilelli.

Tawacult-is: taɛeccet, tiɛectin, lɛec, laɛcuc.

Anamek-is ɣur yimsulɣa akked “Issin (sb 279)” ; d amkan anda yezdeɣ ṭṭir, anda

yesrusu timellalin-is.

d) Ifirelles: aẓar-is: frls; amalay, asuf, ilelli.

Tawacult-is: tifirelllest, tifirellas, ifirelles.

- Anamek-is ɣur yimsulɣa d yiwen n ṣṣenf n yigḍaḍ.

- Tala n lɛec ifirelles: semman iwadeg-nni akka acku tella din talla,

yerna yal aseggas ixeddem ifirelles din yakan lɛec.

 Tasift n tegnatin: d awal uddis; Tasift + n + tegnatin.

a) Tasift: aẓar-is: sf; unti, asuf, ilelli.

Tawacult-is: asif, tasift, isaffen, tisaffin.

Anamek-is ɣur yimsulɣa, Issin (sb 441), akked JMD (sb 759) asif d iɣẓer

meqqren ideg ttazzalen waman.

b) N: d tanzeɣt.

c) Tegnatin: aẓar-is: gn; amalay, asget, amaruz.

Tawacult-is: agni, tagnit, ignan, tagnit.

Anamek-is ɣur yimsulɣa, Issin (sb 165), akked JMD (sb 263) tagnit d amkan

iqeɛɛden, d luḍa deg udrar, tignatin d aṭas n luṭawat.

Tasift n tegnatin: d adeg yezga-d deg teẓgi i ttɛedday fell-as wasif d ameẓyan,

deg-s kra n luṭawat d timeẓyanin.

 Sidi Musa: d awal uddis; Sidi + Musa.

a) Sidi: aẓar-is: sd; amalay, asuf, ilelli.

- Anamek-is ɣur yimsulɣa awal i yettzwiren isem n unmṛabeṭ “lemqam

n ṣṣalḥin”.

- Anamek-is ɣur JMD (sb 756) akkaed Issin (sb 441) d awal izeggiren

i yisem ilan azal deg tmetti (Rebbi, agellid, amrabeḍ, win yeɣran…).

b) Musa: aẓar-is: ms ; d isemidden yeqqen ɣer tesṛeḍt “sidna Musa”

Sidi Musa: d adeg yella deg-s lemqam n yiwen n umrabeḍ qqaren-as “sidi

Musa” truḥunt lxalat ɣur-s ad ẓurent, akken ad dɛunt.

 Abṛṛan n Ait Xaled: d awal uddis; Abṛṛan + n + Ait Xaled.

a) Abṛṛan: aẓar-is: bṚn; amalay, asget, ilelli

Tawacult-is: tabeṛṛant, tibeṛṛanin, abeṛṛan

Anamek-is ɣur yimsulɣa: d aḥriq deg-s aṭas n yisekla n ubeṛṛan, tekksen-d deg-s

tibexsisin akked tazart ɣef waya as-tsemmin i wadeg-nni abeṛṛan.

- Deg yisegzawalen ur t-nufi ara.

b) Ait: ticreḍt n timmarewt niɣ n uttekki ɣer udrum.

c) Xaled: d isemidden.

Abṛṛan n Ait Xaled: d aḥriq yeččur d isekla n ubeṛṛan (tabeṛṛant d aseklu i

d-ixeddmen ibexsisen), d ayla n twacult n Xaled.

 Agni n taɣɣaṭ: d awal uddis; Agni + n + taɣɣaṭ.

a) Agni: aẓar-is: gn; d amalay, asuf, ilelli / asget-is: ignan.

- Anamek-is ɣur yimsulɣa akked JMD (sb 263) d adeg yersa, yeɛlay

ɣef wayen as-d-yezzin.

b) N: tanzeɣt.

c) Taɣɣaṭ: aẓar-is: ɣṭ; unti, asuf, ilelli / asget-is: tiɣeṭṭen.

- Agni n taɣɣaṭ: d adeg yezga-d deg teẓgi ṭewwin (kessen) deg-s

tiɣeṭṭen.

 Tabelluṭ ucewcew: d awal uddis; Tabelluṭ + ucewcew.

a) Tabelluṭ: aẓar-is: Blṭ; unti, asuf, ilelli.

- Anamek-is ɣur yimsulɣa: d yiwen n ṣṣenf n yiskla, txeddem-d

iɛeqqayen llan iziḍanen llan irẓaganen, tekksen-d deg-s daɣen aqcur

xeddemen-at d tiɣrasin i tzizwa.

- Anamek-a nufa-t daɣen ɣur JMD (sb 23)

b) Ucewcew: aẓar-is: cw; amalay, asuf, amaruz.

Anamek-is ɣur yimsulɣa: acecew d ṣṣuṭ n yigḍaḍ.

- Tabelluṭ ucewcew: adeg-a yezga-d deg teẓgi deg-s yiwet n tbelluṭ,

yal ass tcewciwen-d deg-s igḍaḍ.

 Tawṭayt ugectum: d awal uddis; tawṭayt + ugectum.

a) Tawṭayt: aẓar-is: lṭ; unti, asuf, ilelli.

Anamek-is ɣur yimsulɣa: tawṭayt d asemẓi n luṭa, adeg-a d acruf deg-s luṭa

tameẓyant tqaɛed.

b) Ugectum: aẓar-is: gctm; amalay, asuf, amaruz.

- Tawacult-is: agectum, tagectumt, igectumen, tigectumin.

Anamek-is ɣur yimsulɣa: d yiwen n ṣṣenf n yimɣi, yettilin deg teẓgi.

- Tawṭayt ugectum: d adeg yezga-d deg teẓgi, deg-s yiwet luḍa

tameẓyant, imeɣɣi-d deg-s ugectum.

 Tirẓit n Ali Uxaled: awal uddis Tirẓit + n + Ali + Uxaled.

a) Tirẓit: aẓar-is: rẓ; unti, amalay, ilelli / amalay: irẓi.

Anamek-is ɣur yimsulɣa: d adeg yella d tiẓgi, rẓan-tt-id (kksen-as amadaɣ)

akken ad xedmen deg-s tafellaḥt.

- Awal-a yella ɣur MT(sb600) s talɣa “areẓẓi/ tareẓẓit”

b) N: tanzeɣt.

c) Ali: d isemidden.

d) U: ticreḍt n utekki ɣer twacult niɣ wedrum.

e) Xaled: d isemidden.

- Tirẓit n Ali Uxaled: d aɛṭil (aḥriq) yezga-d deg tlemmast n teẓgi,

semman-as ɣef yisem n bab-is.

 Luṭa myaruf: d awal uddis; Luṭa + myaruf.

a) Luṭa: yella-d ussegzi-ines yakan.

b) Myaruf: d yiwen n ṣṣenf n yigḍaḍ.

- Luṭa myaruf: d yiwen wadeg iqaɛed yezga-d deg udrar, ixeddem din

umyaɛruf (agḍiḍ) yal aseggas lɛec.

 Asḥil userdun: d awal uddis; Asḥil + userdun.

a) Asḥil: aẓar-is: sḥl; amalay, asuf, ilelli.

Tawacult-is: asḥil, tasḥilt, iseḥlan, tiseḥlatin.

- Anamek-is ɣur yimsulɣa: d adeg yezga-d deg udrar yewɛer i tikli.

b) Userdun: aẓar-is: srdn; amalay, asuf, amaruz.

Tawacult-is: aserdun, taserdunt, iserdan, tiserdunin.

- Anamek-is ɣur yimsulɣa: d aɣersiw ssexdamen-at zik i tumnayt mi

ara ruḥen ar yidgan ibaɛden, niɣ mi ara ɛezzben, akken ad awin fell-

as lɣella-nsen.

- Asḥil userdun: d adeg yezga-d deg udrar, yewɛer i tikli.

 Asḥil uɣelmi: d awal uddis; asḥil + uɣelmi.

a) Asḥil: yettwassegza-d yakan.

b) Uɣelmi: aẓar-is: ɣlm; d addad amaruz n “aɣelmi” (war tawsit, war

amḍan), ahat d awal i d-yekkan seg taɛrabt “ɣanam” i d-yemmalen

izamaren d wulli sumata.

- Asḥil uɣelmi: Adeg-a yezga-d deg udrar, ahat zik din ikessen aɣelmi,

ɣef waya as-semman akka.

 Iɣil uẓebbuc: d awal uddis; iɣil + uẓebbuc.

a) Iɣil: yettwassegza-d yakan.

b) Uẓebbuc: aẓar-is: ẓBc; amalay, asuf, amaruz.

Tawacult-is: taẓebbuct, tiẓebbucin, iẓebbucen.

- Anamek-is ɣur yimsulɣa: d tinqelt tameẓẓyant n uzemmur send ad tt-

nleqqem, txeddem-d azemmur d arqaq, ulac deg-s zzit.

- Anamek-a yella daɣen ɣur JMD (sb 927).

- Iɣil uẓebbuc: d adeg yeɛlay yezga-d deg udrar, deg-s aṭas n tneqlin n

uẓebuc.

 Tizi n twwurt: d awal uddis s tenzeɣt; tizi + n + tewwurt.

a) Tizi: yettwassegza-d yakan.

b) N: tanzeɣt.

c) Tawwurt: aẓar-is: wr; unti, asuf, ilelli.

- Anamek-is ɣur yimsulɣa: d amḍiq ansa keččmen, niɣ teffɣen seg kra

n wadeg.

- Tizi n twwurt: d adeg yeɛlay yezga-d deg udrar, gar snat n tqacucin,

syina kan i tezmerḍ iɛeddiḍ, ahat ɣef waya as-semman akka.

 Luṭa n Ait Msawed: d awal uddis; luṭa + n + Ait + Msawed.

a) Luṭa: yettwassegza-d yakan.

b) N: tanzeɣt.

c) Ait: d aferdis n timmarawt niɣ n uttekki ɣer wedrum.

d) Msawed: d isemidden

- Luṭa n ait msawed: d adeg yersa yezga-d deg udrar, d ayla niɣ d

tamurt n twacult n Ait Msawed.

 Luṭa n tyurṭa: d awal uddis s tenzeɣt; Luṭa + n + tyurta.

a) Luṭa: yettwassegza-d yakan.

b) N: tanzeɣt.

c) Tyurṭa: aẓar-is: yrṭ; unti, asuf, amaruz / ilelli: tayurṭa.

Anamek-is: tayurṭa d tala tezga-d deg udrar, yewɛer akken ad tesweḍ aman-is,

imi tella deg yiwen n ublaḍ yeɛlay mliḥ.

- Luṭa n tyurṭa: d adeg i d-yezgan deg udrar, deg-s luḍa d tamẓyant,

tezga-d zdat n yiwet n tala qaren-as tayurṭa.

 Lḥiṭ n tedrart: awal uddis s tenzeɣt n; Lḥiṭ + n + tedrart.

a) lḥiṭ: aẓar-is: lḥṭ; amalay, asuf, (war addad)

D awal i d-yekkan seg taɛrabt “elḥaiṭ” agdazal-is s taqbaylit “aɣlad”.

b) N: tanzeɣt.

c) Tedrart: aẓar-is: dR; unti, asuf, amaruz.

Tawacult-is: adrar, idurar, tadrart, tidurar.

- Tadrart d asemẓi n wawal adrar anamek-is ɣur yimsulɣa d ablaḍ, niɣ

d aẓru d ameqran yezga-d deg udrar.

- Lḥiṭ n tedrart: d adeg yezga-d deg teẓgi deg-s yiwen n uẓṛu d

ameqqran, yesɛa yiwet n tama teddes am akken d lḥiṭ, ahat ɣef waya

as-semman akka.

 Iɣil ibeɣla: d awal uddis; Iɣil + ibeɣla.

a) Iɣil: yettwassegza-d yakan.

b) Ibeɣla: aẓar-is: bɣl; amalay, asget, ilelli, nt, sf: tabɣlit, nt, sg: tibeɣla.

Anamek-is ɣur yimsulɣa: ibeɣla d ijga ɣef wacu yettrus ssqef n yixxamen n zik.

- Iɣil ibeɣla: d adeg yeɛlay, yezga-d deg teẓgi, deg-s aṭas n yiskla

uzumbay, tekksen-d seg-sen ibeɣla akken ad bnun s yessen ixxamen, ɣef

waya as-semman akka.

 Ageyyir aberkan: d awal uddis; Ageyir + aberkan.

a) Ageyir: aẓar-is: gyr; amalay, asuf, ilelli.

Tawacult-is: ageyyir, tageyyirt, igeyyar, tigeyyar.

- Anamek-is ɣur yimsulɣa: d asɣar d azuran, yeqqur, ceɛɛlen s iyyes times

deg tegrest akken ad sseḥmun.

b) Aberkan: aẓar-is: brk; amalay, asuf, ilelli.

Tawacult-is: aberkan, taberkant, iberkanen, tibekanin, bberken.

- Anamek-is ɣur yimsulɣa akked JMD (sb 46) d yiwen n ṣṣenf n ini am

tallast.

- Ageyyir aberkan: d adeg yezga-d deg teẓgi, yella din yiwen usɣar d

azuran, d ameqqran, yerna d aberkan; ɣef waya as-semman akka.

 Iɣil n lmencar: d awal uddis s tenzeɣt “n”; Iɣil + n + lmencar.

a) Iɣil: yettwassegza-d yakan.

b) N: tanzeɣt.

c) lmencar: aẓar-is:mncr; amalay, asuf

Tawacult-is: amencar, tamencart, imencaren, timencarin.

Anamek-is d awal i d-yekkan seg taɛrabt ”elmencar” d allal s wacu gezzmen

igeyyar akked usɣar.

- Iɣil n lmencar:d adeg yeɛlay yezga-d deg tezgi nnan-d zik mi ara tɛeddiḍ

syina, ad tasleḍ kan i lḥes n umencar, mi ara gezzmen isekla, ɣef waya

as-semman akka.

 Zzan arqaq : d awal uddis; Zzan + arqaq.

a) Zzan: aẓar-is: Zn; amalay, asget, ilelli.

Tawacult-is: tazanet, tizanitin.

- Anamek-is ɣur yimsulɣa: zzan d aseklu imeɣɣi-d deg udrar, semman i

wadeg-nni zzan acku dinna llan isekla n zzan s waṭas.

- JMD ibeder-it-id deg (sb 949), Issin (sb 553) zzan: d ssenf n ttejra, i

yettilin deg yidurar ɛlayen akked tẓegwin.

b) Arqaq: aẓar-is: rQ; amalay, asuf, ilelli.

Tawacult-is: tarqaqt, tirqaqin, irqaqen, irqiq.

Anamek-is ɣur yimsulɣa akked JMD (sb 731); d ayen yellan dameẓyan niɣ d

mejṭuḥ d anemgal n uzuran.

- Zzan arqaq d yiwen n ṣṣenf n usklu, yettilin deg yidurar akked tẓegwa

ixeddem-d tiɛeqqayin tirqaqin, semman i wadeg-a akka acku yella deg-s

zzan s waṭas.

 Luṭa uzeflalay: d awal uddis; Luṭa + uzeflalay.

a) Luṭa: yettwassegza-d yakan.

b) Uzeflalay: aẓar-is: zf; amalay, asuf, amaruz.

Anamek-is ɣur yimsulɣa d ssutṭ n waḍu, mi ara yettzufu s ljehd.

- Ɣur JMD (sb 932), yella s talɣa “zefzef, zzuf, azuffu” anamek-is d aṣeffer

iqesḥen.

- Luṭa uzeflalay: d adeg yeɛlay, yekkat deg-s waḍu s ljehd, yal mi ara tɛeddiḍ

din ad as-tsleḍ i waḍu yettṣefffir, ɣef waya as-qqaren-akka.

 Gar ikenturen: d awal uddis; gar + ikenturen.

a) Gar: tanezɣt, aẓar-is: gr.

Anamek-is: ɣur Issin (sb 38) d tanzeɣt tettili ama deg tefyirt n yisem ama

deg tin umyag.

b) Ikenturen: aẓar-is kntr, amalay, asget, ilelli.

Anamek-is ɣur yimsulɣa: akentur d ablaḍ niɣ d aẓru d ameqqran.

- Gar ikenturen: d adeg yezga-d deg udrar, zzin-as-d sin yiẓra d

imeqqranen mliḥ.

 Ixef iẓraren: d awal uddis; Ixef + iẓraren.

a) Ixef: aẓar-is: xf, amalay, asuf, ilelli, asget-is: ixfawen.

Anamek-is ɣur yimsulɣa d aqerruy, maca ɣur JMD (sb 984) akked Issin (sb

308) yesɛa aṭas n yinumak yezmer ad yili d aqerruy, d tayunt, niɣ d aḥric.

b) Iẓṛaṛen: aẓar-is: ẓṛ, amalay, asget, ilelli.

Tawacult-is: aẓṛaṛ, taẓṛaṛt, iẓṛaren, tiẓṛaṛin.

Anamek-is ɣur yimsulɣa akked ɣur Issin (sb 335) d yiwen n ṣṣenf n wakal ur

yelḥi ara i tfellaḥt, imi teččur d iẓra d imeẓyanen.

- Ixef iẓraren: d adeg yezga-d deg teẓgi, yeɛlay cwiṭ, kra ur d-yemɣi deg-

s, imi akal-is d yeččur d iẓra.

 Luṭa ugni wwar: d awal uddis; Luṭa + ugni + wwar.

a) Luṭa: yettwassegza-d yakan.

b) Ugni: yettwassegza-d yakan.

c) Wwar: aẓar-is: wr / asget-is: wiran

Anamek-is ɣur JMD (sb 872) d awal i yellan deg tumẓabt “war” yemmal-d

izem, awal-agi yettwassen anagar deg unnar n tesmidegt: agni bbwar.

- Luṭa ugni wwar: d adeg yezga-d deg tẓgi iqaɛed, ahat tuɣ llan zik deg-s

izmawen.

 Ayllu n tidekt: d awal uddis s tanzeɣt “n”; Ayllu + n +tidekt.

a) Ayellu: aẓar-is: yl; amalay, asuf, ilelli;

Twacult-is: tayellut, tiyelwatin, iyellwan.

Anamek-is ɣur yimsulɣa d takerruct tameẓyant.

b) N: tanzeɣt.

c) Tidekt: aẓar-is: dk, unti, asuf, ilelli, asget-is: tidka.

Anamek-is ɣur yimsulɣa d yiwen n ṣṣenf n yimɣi, yettili deg teẓgi.

- Ayllu n tidekt: d adeg yezga-d deg udrar, semman-as akka acku dayen n

yiwen n uyellu n tidekt i yellan deg adeg-a.

 Ixef n bu Seɣwan: d awal uddis; Ixef + n + bu + Seɣwan.

a) Ixef: yettwassegza-d yakan.

b) N: tanzeɣt.

c) Bu Seɣwan: d uddis; bu + iseɣwan.

- Bu: d azwir, d ticreḍt n usuddem (tawsit amalay).

- Iseɣwan: aẓar-is: ɣn; amalay, asget, ilelli.

Tawacult-is: iseɣwen, taseɣɣunt, tiseɣɣunin, iseɣunen.

Anamek-is ɣur yimsulɣa d yiwen n wallal am umrar, tellmen-it-id s yimɣi n

yidels tettfen siyes isɣaren niɣ d ayen-nniḍen.

- Ixef n bu Seɣwan: d adeg yeɛlay, yezga-d deg udrar, din i tellmen zik

iseɣwan, imi adeg-a deg-s aṭas n yidels (d yiwen n yilɣi isem-is idels).

 Ticcet unza Ali Umraɛi: d awal uddis; Ticcet +Unza + Ali + Umraɛi.

a) Ticcet: aẓar-is: C; d asemẓi n yicc / asget-is: icciwen, ticciwin.

- Ɣur JMD (sb 115) yella s talɣa “ticcewt” anamek-is d icc d ameẓyan n

yizimer niɣ n kra n uɣersiw.

b) Unza: ilelli: anza; yettwassegza-d yakan.

c) Ali: yeɣli-as “ɛ” yuɣal d “a” d isemidden.

d) Umraɛi: aẓar-is: rɛ ahat d awal i d-yekkan seg taɛrabt “erraɛi niɣ

elmaraɛi” i d-yemalen s teqbaylit “ameksa”.

- Ticcet unza Ali umraɛi: d adeg yezga-d deg udrar, yesɛa taqacuct am

akken d ticcet tewɛer tikli deg-s, din i yemmut zik yiwen n wurgaz

qqaren-as “ɛli” ɣef waya as-semman akka.

 Iɣẓer uɣdir: d awal uddis; Iɣẓer + uɣdir.

a) Iɣẓer: aẓar-is: ɣẓr; d amalay, asuf, ilelli.

Tawacult-is: iɣẓer, tiɣẓert, iɣeẓran, tiɣeẓratin.

- Anamek-is: -ɣur yimsulɣa, ɣur JMD (sb 636), akked ɣur MT (sb

214) d targa tameqqrant, teddan deg-s waman.

b) Uɣdir: aẓar-is: ɣdr; amalay, asuf, amaruz.

Tawacult-is: taɣdirt, aɣdir, tiɣedratin, iɣedran, ɣder, iɣdir.

Anamek -is ɣur yimsulɣa d amkan iḥder ɣef wayen as-d-yezzin, d anemgal n

yiɣil.

- Iɣẓer uɣdir: d isem-is i d-anamek-is, d adeg yeḥder mliḥ, yella deg-s

yiɣẓer.

 Aɣdir n ɣur tewrirt: d awal uddis; Aɣdir +n + ɣur + tewrirt.

a) Aɣdir: yettwassegza-d yakan.

b) N: tanzeɣt.

c) Ɣur: tanzeɣt.

d) Tewrirt: aẓar-is: Wr; unti, asuf, amaruz.

Tawacult-is: awrir, iwriren, tiwririn.

Anamek -is ɣur yimsulɣa akked JMD (sb 872) d adeg yeɛlay.

- Aɣdir n ɣur tewrirt: d adeg yezga-d deg teẓgi, d isem-is i d anamek-

is, imi adeg-a yessukser deg wada d aɣdir d asawen d tawrirt.

 Luṭa n lmerj: d awal uddis s tenzeɣt “n”, luṭa + n +lmerj.

a) Luṭa: yettwassegza-d yakan.

b) N: tanzeɣt.

c) Lmerj: aẓar-is: mrj; amalay, asuf, ilelli / unti: tamrijt.

Anamek-is d adeg anda llan waman s waṭas ladɣa deg tegrest.

- Luṭa n lmerj: d adeg iqaɛed llan deg-s waman ladɣa deg tegrest.

 Ablaṭ imarkan: d awal uddis; ablaṭ + imarkan.

a) Ablaṭ: aẓar-is: blṭ; amalay, asuf, ilelli.

Tawacult-is: ablaṭ, tablaṭ, iblaṭen, tiblaṭen.

Anamek-is ɣur yimsulɣa d akal iqqur, ɣur JMD (sb 23) d aẓru.

b) Imarkan: d amaɣun; aẓar-is: mrk.

- Dawal i d-yekkan seg tfransist “marquer”i d-yemmalen ajerred niɣ

aɛellem.

- Ablaṭ imarkan: d adeg yezga-d deg wedrar, deg-s yiwen ublaṭ d

ameqran, nnan-d yimsulɣa d akken deg tallit n unekcum n Fransa

uran deg-s iserdasen kra n yisekkilen s tefransist, seg yimir-nni

ssawalen i wadeg-a akka.

 Anza Aysa Waɛli: d awal uddis; Anza+ Aysa+ Waɛli.

a) Anza: aẓar-is: nz; amalay, asuf, ilelli.

- Anamek-is ɣur yimsulɣa, ɣur JMD (sb 590) akked Issin (sb 342):

anza d asiwel n umettan (lmiyet) seg uẓekka-s, ɣur Leqbayel, ma

yemmut yiwen s lmut n leqtel ilaq ad yuɣal ṭṭar-is, ma yella ur yuɣal

ara ṭṭar qqaren-d amettan-nni ad asen-d-yessawal seg uẓekka-ines,

aten-d-yessmektay, d anecta i wumi qqaren anza.

b) Aysa: d isemidden.

c) Waɛli: d isemidden, amalay, d bab-as n Aysa.

- Anza Aysa Waɛli: imezdaɣ n taddart-a nnan-d akken tella-d

tmenɣiwt n Aysa Waɛli deg wadeg-a, ɣef waya as-semman akka.

 Luṭa Imillucen: d awal uddis; Luṭa +imillucen.

a) Luṭa: aẓar-is: lṭ (lḍ); amalay, asuf, asget-is: luṭawat.

- Anamek-is ɣur yimsulɣa: d amkan yersa, iqaɛed mliḥ, deg-s i tturaren

warrac niɣ i staɛfayen.

- Yella daɣen s unamek-a ɣur JMD (sb 445) akked Issin (sb 274).

b) Imillucen: mlc; amalay, asget, ilelli / asuf-is: amilluc.

- Amilluc ahat d targalt taneggarut i ibeddlen i yellan “s” ad yas wawal

“amillus” imi amillus asegt-is d imillusen, d yiwen n ubaɛuc d ameẓyan,

yettawi tacacit teqqur, am uqeclum n tmellalt ɣef weɛrur-is.

- Luṭa imillucen: d adeg iqaɛed yezga-d deg teẓgi, ahat d tilin i yella s

waṭas ubaɛuc-a deg wadeg-nni, ɣef waya as-semman akka

 Tizi n wayrem: d awal uddis; Tizi +n +wayrem.

a) Tizi: aẓar-is: z; unti, asuf, ilelli / asget-is: tizza.

Anamek-is ɣur yimsulɣa akked JMD (sb 926) d amkan ɛlay cwiṭ, abrid-is d

aḥeccran, tezga-d gar sin n iɣdran, deg Issin (sb 325): deg trakalt, d amkan deg

udrar seg wansa izmer yiwen ad iwali agemmaḍ akkin niɣ ad yezger agemmaḍ

akkin.

b) N: tanzeɣt.

c) Wayrem: aẓar-is: yrm; amalay, asuf, amaruz / ilelli: ayrem.

Anamek-is ɣur yimsulɣa ayrem d adeg yezga-d deg udrar, xeddmen deg-s

tibeḥyar, imi llan deg-s waman s waṭas, tuɣ din i tɛezziben imezdaɣ n

taddart-a zik.

- Tizi n wayrem: d adeg i d-yezgan deg udrar, yeɛlay mliḥ, syin kan i

tɛeddin ɣar wayrem.

 Gar tewririn: d awal uddis; Gar + tewririn.

a) Gar: tanzeɣt.

b) Tewririn: aẓar-is: Wr.unti, asget, amaruz.

Tawacult-is: awrir, tawrirt, iwriren, tiwririn.

Anamek -is ɣur yimsulɣa akked JMD (sb 872) d amkan yeɛlay, awal-a n

tewrirt yettwassen mliḥ deg unnar n tesmidegt.

- Gar tewririn: d adeg yella deg teẓgi, yezga-d gar snat n tewririn.

 Iɣil n txelxalt: d awal uddis s tenzeɣt “n”; iɣil + n + txelxalt.

a) Iɣil: yettwassegza-d yakan.

b) N: tanzeɣt.

c) Txelxalt: aẓar-is: xl; unti, asuf, amaruz.

Tawacult-is: axelxal, taxelxalt, ixelxalen, tixelxalin.

Anamek -is ɣur yimsulɣa akked Issin (sb305) d ṣṣenf n usɣun imdewwer

yettwaxedmen s wureɣ niɣ s uẓref; xeddmen-t tlawin i ccbaḥa

- Iɣil n txelxalt: d adeg i d-yezgan deg udrar, yeɛlay, semman-as akka ahat

imi yecbeh wadeg-nni.

 Luṭa xlifa: d awal uddis; Luṭa + xlifa.

a) Luṭa: aẓar-is: lṭ (lḍ); amalay, asuf, asget-is: luṭawat.

- Anamek-is ɣur yimsulɣa: d amkan yersa, iqaɛed mliḥ, deg-s i tturaren

warrac niɣ i staɛfayen medden.

- Yella daɣen s unamek-a ɣur JMD (sb 445) akked Issin (sb 274).

b) Xlifa: d isemidden.

- Luṭa Xlifa: d adeg iqaɛed, yezga-d deg teẓgi, semman-t ɣef yisem n bab-

is.

 Luṭa mmiɣerdayen: d awal uddis; Luṭa + mm + iɣerdayen.

a) Luṭa: yettwassegza-d yakan.

b) Mm: ticreḍt seqdacen-t i usileɣ n urbib (tawsit n unti).

c) Iɣerdayen: aẓar-is: ɣrd; amalay, asget, ilelli.

Tawacult-is: aɣerda, taɣerdayt; tiɣerdayin.

Anamek-is ɣur yimsulɣa akked JMD (sb 624); aɣerda d aɣersiw d ameẓyan,

yettidir deg lexla, tikwal ma yekcem-d s axxam yesswaɣay tiɣawsiwin.

- Luṭa mmiɣerdayen: d adeg yersa, yezga-d deg teẓgi, ttilin deg-s

iɣerdayen s waṭas.

 Iṛẓi waḍḍur: d awal uddis; iṛẓi + waḍḍur.

a) Iṛẓi: aẓar-is: ṛẓ; amalay, asuf, ilelli.

Anamek-is ɣur yimsulɣa: d adeg yella d tiẓgi, rẓan-t-id (kksen-as amadaɣ) akken

ad xedmen deg-s tafellaḥt.

- Deg Issin(sb 213) aṛeẓẓu d tayerza tamezwarut i kerrzen uqbel ad d-

twwet lehwa akken ad as-kecmen waman ad terṭeb

- Awal-a yella ɣur MT (sb 600) s talɣa “areẓẓi / tareẓẓit”.

b) Waḍḍur: ilelli-ines: aḍḍur; d isemidden.

- Iṛẓi waḍḍur: d aɛṭil niɣ d aḥriq semman-at s yisem n bab-is

amezwaru.

 Taẓṛaṛt n tewtult: d awal uddis s tenzeɣt; Taẓṛaṛt +n +tewtult.

a) Taẓṛaṛt: aẓar-is: ẓṚ; unti, asauf, ilelli.

Tawacult-is: aẓraṛ, iẓrṛaṛen, tiẓṛaṛin aẓṛu.

Anamek-is ɣur yimsulɣa d adeg, ur yelhi ara i tfellaḥt imi kra ur d-imqqi deg-s

acku teččur d aẓru.

- Deg Issin (sb 335) aẓṛaṛ d agric, iẓra iṭiṭuḥen, ibaɛlallacen.

b) N: tanzeɣt.

c) Tewtult: aẓar-is: wtl; unti, asuf, amaruz.

Tawacult-is: awtul, iwetlan, tawtult tiwetlatin.

Anamek-is ɣur yimsulɣa akked JMD (sb 880) d aɣersiw, llan wid n lexla, llan

wid aten-itṛebbin deg yixxamen, aksum-nsen yelha i wučči.

- Taẓṛaṛt n tewtult: d adeg yezga-d deg teẓgi, llan deg-s iwetlan n

laxla.

 Anza n Muhend Uxennic: d awal uddis; Anza + n + Muhend +

Uxennic.

a) Anza: aẓar-is: nz; amalay, asuf, ilelli.

- Anamek-is ɣur yimsulɣa, ɣur JMD (sb 590) akked Issin (sb 342):

anza d asiwel n umettan (lmiyet) seg aẓekka-s, ɣur Leqbayel, ma

yemmut yiwen, s lmut n leqtel ilaq ad yuɣal ṭṭar-is, ma yella ur yuɣal

ara ṭṭar qqaren-d amettan-nni ad asen-d-yessawal seg uẓekka-ines,

aten-d-yessmektay, d anecta i wumi qqaren anza.

b) N: tanzeɣt.

c) Muhend: d isemidden

d) Uxennic: d isem n tawacult.

- Anza n Muhend Uxennic: d adeg anda yemmut zik urgaz-agi i

wumi qqaren Muhend Uxennic.

 Lqaɛ iɣezran: d awal uddis; Lqaɛ + iɣezran.

- Lqaɛ: aẓar-is: qɛ.

Anamek-is: d adeg iɣdiren, niɣ d tilisa taneddayt n kra n wadeg

- Yella s unamek-a daɣen ɣur JMD (sb 691).

d) Iɣeẓran: aẓar-is: ɣẓr; d amalay, asget, ilelli.

Tawacult-is: iɣẓer, tiɣẓert, iɣẓran, tiɣeẓratin.

- Anamek-is: -ɣur yimsulɣa, ɣur JMD (sb 636), akked ɣur MT (sb

214) d targa tameqqrant, teddan deg-s waman.

- Lqaɛ iɣezran: d adeg yeḥdir, dinna i ttemlilin iɣeẓran yettawin seg

taddart merra.

 Lqaɛ waɛṭil: d awal uddis; Lqaɛ + waɛṭil.

a) Lqaɛ: yettwassegza-d yakan.

b) Waɛṭil: aẓar-is: ɛṭl; amalay, asuf, amaruz.

Tawazcult-is: aɛṭil, taɛṭilt, tiɛṭlatin, iɛṭlan.

Anamek-is ɣur yimsulɣa d ayla niɣ d tamurt xxedmen deg-s tafellaḥt.

- Lqaɛ waɛṭil: d adeg yezga-d ddaw yixxamen, d tama taneddayt n

tbeḥyar.

 Iblaṭen izeggaɣen: d awal uddis; iblṭen + izeggaɣen.

a) Iblaṭen: aẓar-is: blṭ; amalay, asget, ilelli.

Tawacult-is: ablaṭ, tablaṭ, iblaṭen, tiblaṭen.

- Anamek-is ɣur yimsulɣa d akal iqqur, ɣur JMD (sb23) akked deg

Issin (sb 14) d akal iqquren, d adɣaɣ niɣ d aẓru.

b) Izeggaɣen: zgɣ; amalay, asget, ilelli.

Tawacult-is: azeggaɣ, tazeggaɣt, izeggaɣen, tizeggaɣin.

- Anamek-is ɣur yimsulɣa akked deg Issin (sb 321) d ssenf n nnul

(tiɣmi).

- Iblaṭen izeggaɣen: d adeg yezga-d deg udrar, deg-s iblaṭen d

izeggaɣen, ɣef waya as-semman akka.

 Annar n Msawed Wammar: d awal uddis s tenzeɣt; annar + n +

Msawed+ Wammar.

a) Annar: aẓar-is: Nr; d amalay, asuf, ilelli.

Tawacult-is: annar, tannart, inurar.

- Anamek-is ɣur yimsulɣa: d adeg anda sserwaten zik, dɣa yella yiwen n

yinzi hedderen-at deg taddart-a “kul annar yesrugay akerfa”.

- Anamek-is: ɣur JMD (sb 574), deg Issin (sb 332); d luḍa, d amkan yersa

deg-s i sserwaten medden, sseqdacen-at daɣen i wurar.

b) N: tanzeɣt.

c) Msawed: d isemidden.

d) Wammar: d isemdden / ilelli:Ammar.

- Annar n msawed wammar: adeg-a d ayla n Msawed Wammar, yella

deg-s unnar, ideg sserwaten zik.

 Ibelṭan abella waysa: d awal uddis, ibelṭan +abella+ waysa.

a) Ibelṭan: aẓar-is: blṭ, amaly, asget, ilelli.

Tawacult-is: abelluṭ, ubelluṭ, tabelluṭ, ibelṭan tibelṭatin.

- Anamek-is ɣur yimsulɣa d yiwen n ssenf n useklu imeɣɣi-d deg teẓgi,

ixeddem-d iɛeqqayen qqaren-asen daɣen abelluḍ, llan imiẓeḍen yezmer

umdan aten-yečč, llan imerẓayen itett-iten lmal.

- Deg Issin (sb 43); abelluḍ d ssenf n lfakiya i d-tettaǧǧa tbelluḍt (ttejra);

abelluḍ itett-it lmal, tetten-t imdanen deg lawan n laẓ.

b) Abella: d isemidden , yekka-d seg taɛrabt “ɛabd llah” i d-yemmalen “akli

n rebbi”

c) Waysa: ilelli: Aysa; d isemidden.

- Ibelṭan Abella Waysa: d adeg yeččur d isekla n ubelluḍ, yezga-d deg

tmurt n Abella Waysa, ɣef waya as-semman akka.

 Aɣdir n tulmut: d awal uddis s tenzeɣt; aɣdir +n +tulmut.

a) Aɣdir: aẓar-is: ɣdr; amalay, asuf, ilelli.

Tawacult-is: taɣdirt, aɣdir, tiɣedratin, iɣedran, ɣder, iɣdir.

Anamek -is ɣur yimsulɣa d amkan iḥder ɣef wayen as-d-yezzin.

b) N: tanzeɣt

c) Tulmut: aẓar-is: lm; unti, asuf, ilelli.

Anamek -is ɣur yimsulɣa akked JMD (sb 454) d yiwen n ssenf n yiskla

imeɣɣi-d anda llan waman, iferrawen-is qqaren-asen “ulmu” itett-at lmal.

- Aɣdir n tulmut: d adeg yeḥdir, tella deg-s yiwet n tulmut.

 Tawrirt n tulmut: d awal uddis; tawrirt + n + tulmut.

a) Tewrirt: aẓar-is: wr; unti, asuf, amaruz.

Tawacult-is: awrir, iwriren, tiwririn.

Anamek -is ɣur yimsulɣa akked JMD (sb 872) d adeg yeɛlay.

b) N: tanzeɣt.

c) Tulmut: yettwassegza-d yakan.

- Tawrirt n tulmut: d adeg yeɛlay yezga-d lexla tella deg-s yiwet n tulmut

tameqqrant.

 Tizi taneddayt: d awal uddis; tizi + taneddayt.

a) Tizi: aẓar-is: tz; unti, asuf, ilelli.

Anamek-is ɣur yimsulɣa akked JMD (sb 926) d adeg yeɛlay cwiṭ, abrid-is d

aḥeccran, tezga-d gar sin n yiɣdran.

b) Taneddayt: aẓar-is: ndy; unti, asuf, ilelli.

Tawacult-is: anedday ineddayen tineddayin.

Anamek-is ɣur yimsulɣa d taɣawsa niɣ d kra i yellan ɣer tama n ukessar.

- Tizi taneddayt: d adeg yezga-d deg udrar, deg-s tizi tanneddayt (n

wadda) d tizi tanjit (n ufella).

 Lḥiṭ n tedrart: d awal uddis; Lḥit + n + tedrart.

a) Lḥiṭ: aẓar-is: ḥṭ; amalay, asuf / asget: leḥyuṭ.

Anamek-is d awal i d-yekkan seg teɛrabt “elḥaiṭ” i d-yemmalen aɣlad.

b) N: tanzeɣt.

c) Tedrart: aẓar-is: dr; unti, asuf, amaruz.

Tawacult-is: adrar, tadrart, idurar, tidurar.

Anamek-is d asemẓi n udrar, niɣ d aẓru ameqqran yeqqur.

- Lḥiṭ n taddart: d adeg yezga-d ddaw udrar deg-s yiwet n tedrart

tameqqrant tesɛa yiwet n tama tṣub am lḥiṭ, ɣef waya as-semman akka.

 Tabluṭ n ssdaq: d awal uddis; Tabluṭ + n + ssdaq.

a) Tablluṭ: aẓar-is: blṭ; unti, asuf, ilelli.

Anamek-is d yiwen n ṣṣenf n useklu, yettili deg teẓgi, ixeddem-d iɛeqqayen

qqaren-asen abelluṭ, llan imiẓiḍen llan imerẓayen deg-sen.

- Yella daɣen s unamek-a deg Issin (sb 43).

b) N: tanzeɣt.

c) Ssdaq: aẓar-is: sdq.

- Anamek-is ahat d awal i d-yekkan seg taɛrabt “ssadaqa” syin akkin ɣlint-

as snat n teɣra; tamezwarut d tneggarut, d imsulɣa aɣ-yejjan ad nini aya,

acku nnan-d akken seg zik ssufuɣent-d temɣarin ssadaqa ɣar wadeg-a.

- Tablluṭ n ssdaq: d adeg i d-yezgan ɣef yiri n ubrid, tella deg-s yiwet n

tbelluṭ, nnan-d imsulɣa d akken imezdaɣ ssufuɣen-d ɣer din ssadaqa.

 Tawrirt imeksawen: d awal uddis; Tawrirt + imeksawen.

a) Tawrirt aẓar-is: wr; unti, asuf, ilelli.

Tawacult-is: awrir, iwriren, tiwririn.

Anamek-is ɣur yimsulɣa akked JMD (sb 872) d adeg yeɛlay.

b) Imeksawen: aẓar-is: ks; amalay, asget, ilelli.

Tawacult-is: ameksa, imeksawen, timeksawin, kess.

Anamek-is ɣur yimsulɣa, Issin (sb 232) akked JMD (sb 424); ameksa yekka-d

seg umyag “kes” i d-yemmalen ṭwi, niɣ awi lmal ɣer lexla ad d-ččen,

imeksawen d wid yettɛassan lmal deg lexla.

- Tawrirt imeksawen: d adeg yeɛlay yezga-d deg lexla deg-s i ttemlilin

imeksawen mi ara ṭwin.

 Tajnant n iɣil: d awal uddis s tanzeɣt; Tajnant + n + iɣil.

a) Tajnant: aẓar-is: jn; unti, asuf, ilelli.

Asget-is: tijunan.

Anamek-is ɣur yimsulɣa d adeg yeččur d isekla akked tneqlin i d-yettaken

lfakiya yamxalafen, am tčina, lfires, ibexsisen.

b) N: tanzeɣt.

c) Iɣil: yettwassegza-d yakan.

- Tajnant n iɣil: d adeg yeɛlay, yettwaẓẓa deg-s waṭas yiskla i d-yettaken

lfakiya s lesnaf-is yemxalafen yal yiwen s yisem-s; ɣef waya as-semman

akka.

 Tala n bumessla: d awal uddis; Tala + n + bumessla.

a) Tala: aẓar-is: tl; unti, asuf, ilelli / asget-is: taliwin.

- Anamek-is ɣur yimsulɣa akked ɣur JMD (sb 440) d lɛenser niɣ d

aɣbalu iseg i d-ttagmen medden aman.

b) N: tanzeɣt.

c) Bumessla: d awal uddis: bu + imessla.

- Bu: aẓar-is: b / unti: mm / asget: at.

- Anamek-is d ticreḍt n usuddem, temmal-d timesɛiwt, win yesɛan

taɣawsa.

- Imessla: aẓar-is: msl, amalay, asget, ilelli: asuf: amesslu.

- Anamek-is ɣur yimsulɣa amesslu d ablaṭ niɣ d aẓru yeqqur, yerna

yettaccay.

- Tala n bumessla: d adeg deg-s tala, teffaɣen-d waman-is seg yiwen

ublaṭ yettaccay.

 Bulqerṭ: d awal uddis bu + lqerṭ.

a) Bu: aẓar-is: b / unti: mm / asget: at.

- Anamek-is d ticreḍt n usuddem, temmal-d timesɛiwt, win yesɛan

taɣawsa.

b) Lqerṭ: aẓar-is: qrṭ, amalay, asuf.

Anamek-is ɣur yimsulɣa d lḥcic mi ara yeqqar, win yesɛan aṭas ixeddem-

at d ddamus akken ad d-itekkes seg-s, deg tegrest i lmal.

- Bulqerṭ: d adeg yezga-d deg udrar yettili deg-s lqerṭ s waṭas ɣef

waya as-semman akka.

 Butserfin: d awal uddis; Bu + tserfin.

a) Bu: aẓar-is: b / unti: mm / asget: at.

- Anamek-is d ticreḍt n usuddem, temmal-d timesɛiwt, win yesɛan

taɣawsa.

b) Tserfin: aẓar-is: srf; unti, asget, amaruz.

Tawacult-is: tasraft, asraf, tiserfin.

Anamek-is ɣur yimsulɣa akked JMD (sb 791) tasraft d amxuj niɣ d amjux

lqay, yettwaɣez deg wakal.

- Butserfin: d adeg yazga-d udrar, deg-s aṭas n tserfin.

 Iɣẓer n ilili: d awal uddis; Iɣẓer + n + ilili.

a) Iɣẓer: aẓar-is: ɣẓr; amalay, asuf, ilelli.

Tawacult-is: iɣẓer, tiɣẓert, iɣeẓran, tiɣeẓratin.

Anamek-is ɣur yimsulɣa, ɣur JMD (sb 636), akked ɣur MT (sb 214) d

targa tameqqrant, teddan deg-s waman.

b) N: tanzeɣt.

c) Ilili: aẓar-is: l; amalay, (asuf, asget), ilelli / unti: tililit.

Anamek-is ɣur yimsulɣa, ɣur JMD (sb 414) d yiwen n ṣṣenf n yimɣi, ɣas akken

yecbeḥ s yijeǧǧigen-is, maca yella d azamul n terẓeg, ssexdamen-at daɣen i

tujiya (i tekkes tifiṭliwin).

- Iɣzer n ilili: d adeg deg-s aṭas n yimɣi-a n ilili.

 Ɣur tdurar: d awal uddis; ɣur + tdurar.

a) Ɣur: tanzeɣt.

b) Tdurar: aẓar-is: dr; amalay, asget, amaruz.

Tawacult-is: adrar, tadrart, idurar, tidurar.

Anamek-is: tidurar d asemẓi n yidurar

- Ɣur tdurar: d adeg i d-yezgan deg udrar, deg-s sin n yiblaṭen d

imeqranen muggen am akken d idurar d imeẓyanen.

 Tizi n tgejdit: d awal uddis s tenzɣt “n”; tizi + n + tgejdit.

a) Tizi: aẓar-is: z; unti, asuf, ilelli.

- Anamek-is ɣur yimsulɣa akked JMD (sb 926) d amkan yeɛlay cwiṭ,

abrid-is d aḥeccran, tezga-d gar sin n iɣdran.

b) N: tanzeɣt.

c) Tgejdit: aẓar-is: gjd; unti, asuf, amaruz / ilelli: tigejdit.

- Anamek-is ɣur yimsulɣa akked JMD (sb 253) d asɣar d azuran,

yettwassexdam zik s waṭas ladɣa deg lebni n yixxamen.

- Tizi n tgejdit: d adeg yezga-d ddaw udrar, deg-s idebder yeɛlay,

yewɛer akken ad tṣubeḍ niɣ ad taliḍ, ɣef waya xedmen din yiwet n

tegjdit akken a yisḥil uɛeddi fell-as; ɣef waya as-semman akka.

 Taẓṛaṛt iɣil Abdun: d awal uddis; taẓṛaṛt + iɣil + abdun.

a) Taẓṛaṛt: aẓar-is: ẓṛ; unti, asuf, ilelli.

Tawacult-is: aẓṛaṛ, iẓrṛaṛen, tiẓṛaṛin.aẓṛu

Anamek-is ɣur yimsulɣa d adeg akal-is d aẓṛu merra, ur yelhi ara i tfellaḥt, imi

kra ur d-imqqi deg-s.

- Deg Issin (sb335) aẓṛaṛ d agric,d iẓra iṭiṭuḥen, ibaɛlallacen.

b) Iɣil: yettwassegza-d yakan.

c) Abdun: d isemidden.

- Taẓṛaṛt ɣil Abdun: d adeg yeɛlay, yezga-d deg teẓgi, kra ur d-imɣi

deg-s imi akal-is d aẓru merra, zik d ayla n urgaz-a imu qqaren

Abdun.

 Iɣil abdun: d awal uddis; iɣil + abdun.

a) Iɣil: yettwassegza-d yakan.

b) Abdun: d isemidden.

- Iɣil Abdun: d adeg yeɛlay, zik d ayla n urgaz-a imu qqaren Abdun.

 Annar n uzzal: d awal uddis; Annar +n + uzzal.

a) Annar: aẓar-is: nr; d amalay, asuf, ilelli

Tawacult-is: annar, tannart, inurar.

- Anamek-is ɣur yimsulɣa: d adeg anda sserwaten zik, dɣa yella yiwen n

yinzi hedderen-at deg taddart-a: “kul annar yessrugay akerfa”.

- Anamek-is: ɣur JMD (sb 574), deg Issin (sb 332); d luḍa, d amkan i

qeɛɛden medden i userwet, i wurar.

b) N: tanzeɣt.

c) Uzzal: aẓar-is: zl; amalay, asuf, ilelli / asget: uzzlan.

Anamek-is ɣur yimsulɣa akked JMD (sb 941); uzzal d azamul n tebɣest,

akked tezmert, yella wawal ɣur Leqbayel qqaren-at ɣef wuzzal:

“ewet uzzal skud yeḥma”.

- Annar n uzzal: d adeg yersa, yezga-d deg udrar, nnan-d yimsulɣa akken

d Fransa at-yeɣzan llan tekksen-d deg-s uzzal.

 Tiɣelt n tbura: d awal uddis; tiɣelt + n + tbura.

a) Tiɣilt: aẓar-is: ɣl; unti, asuf, ilelli / amalay: iɣil.

Anamek-is: d adeg yeɛlay, yezga-d deg teẓgi.

b) N: tanzeɣt.

c) Tbura: aẓar-is: br; unti, asget, amaruz / ilelli: tibura.

Anamek-is ɣur yimsulɣa nnan-d adeg-a i d tilisa n taddart n Ait Atiq, zik syinna

i d-keccemen ɣer taddart.

- Ɣef waya nezmer ad nini ahat teɣli-yas yiwet n tergalt “b” i wawal

”tibbura” syinna yuɣal “tibura”.

- Tiɣelt n tbura: d adeg yeɛlay, yezga-d deg teẓgi.

 Iɣẓer uberṭuṭ: d awal uddis; iɣẓer + uberṭuṭ.

a) Iɣẓer: yettwassegza-d yakan.

b) Uberṭuṭ: amalay, asuf, amaruz / ilelli: aberṭuṭ.

Anamek-is ur t-nufi ara deg yisegzawalen, maca ad nefk kra n

turdiwin: semman-as aberṭuṭ ahat ɣef ṣṣuṭ i d-ttakken waman mi ara

teddun deg yiɣẓer-a.

- Iɣẓer uberṭuṭ: d adeg iɛedda fell-as yiwen n yiɣzer ideg teddan waman

yal ass, imi tella nnig-s tala.

 Tizi illul: d awal uddis; tizi + illul.

a) Tizi: yettwassegza-d yakan.

b) Illul: amalay, asuf, ilelli.

Anamek-is ur t-nufi ara, maca ad nefk kra n turdiwin, ahat d awal i d-yekkan

seg “illu” niɣ seg umyag ilul; deg taddart-a “illul” d isem n yiwen n wadeg

yezga-d deffir taddart, llan deg-s kra n imezdaɣ.

Tizi illul: d adeg yeɛlay yezga-d gar snat n tɣaltin, syinna i d abrid yettawin ɣar

illul.

 Tala xxayna: d awal uddis; Tala + xxayna.

a) Tala: yettwassegza-d yakan.

b) Xxayna: xn; unti, asuf, amaruz.

Anamek-is: ahat d awal id-yekkan seg taɛrabt “xayna”niɣ “xiyana”i d-

yemmalen lexdaɛ, niɣ ahat yekka-d seg “xayma” imi adeg-a yemmug am

akken d aflu.

Tala xxayna: d yiwen n wadeg i d-yezgan deg udrar, tella deg-s tala.

 Tizi xxayna: d awal uddis; Tizi + xxayna.

a) Tizi: yettwassegza-d yakan.

b) Xxayna: nemmesslay-d fell-as yakan.

- Tizi xxayna: d adeg yeɛlay, yezga-d deg tqacuct n udrar.

 Tala imaluten: d awal uddis; tala + imaluten.

a) Tala: yettwassegza-d yakan.

b) Imaluten: aẓar-is: ml; amalay, asget, ilelli.

Anamek-is ur t-nufi ara, maca ad nefk kra n turdiwin; ahat d asget n

wawal “amalu” i yellan d agdazal n “tili” imi adeg-a deg-s aṭas n yisekla

yeɛlayen i d-ixeddmen amalu dinna.

Tala imaluten: d adeg yezga-d deg tezgi deg-s aṭas n yisekla yeɛlayen, tella

deg-s daɣen tala.

 Ait Atiq: d awal uddis; Ait + Atiq.

a) Ait : d aferdis n timmarawt niɣ n utekki ɣer udrum.

b) Atiq: d isemidden.

Ait atiq: d isem n taddart-a iɣef xedmeɣ tazrawt, semman-att s isem n

umdan-a «Atiq » acku akken i d-nnan yimsulɣa d netta i d amezwaru i

izedɣen deg taddart-a.

 Tala mẓala: d awal uddis ; tala +mzala.

a) Tala : yettwassegza-d yakan.

b) Mẓala : aẓar-is ẓl.

Ad nefk kra n turdiwin i wawal-a imi ur nufi ara anamek-is; ahat d awal i

d-yekkan seg umyag ”ẓẓal” niɣ seg yisem ”taẓẓallit” i d-yekkan seg

teɛrabt ”ṣṣalaṭ”.

- Tala mẓala: d adeg i d-yezgan deg udrar, tella deg-s tala.

III-3 Asiḍnawal

Seld tasleḍt tasnalɣamkant i nexdem i yismidgen-a, ad neɛreḍ aten-nessismel

deg taggayin iɣer yeqqen yal yiwen seg-sen, akken ad nẓer anta taggayt ideg

ugten yismidgen d wanda llan s cwiṭ.

1) Asismel n yismidgen iḥerfiyen

Ismidgen

icudden

ɣer

umezduɣ

Ismidgen

icudden

ɣer

uɣeggad

Ismidgen

icudden

ɣer udɣaɣ

Ismidgen

icudden

ɣer useklu

Ismidgen

icudden

ɣer

waman

Ismidgen

icudden

ɣer wayen-

nniḍen

Taɛzibin

Ixerban

Aglallaz

Amqibal

Annar

Lemẓara

Tamṭiqt

Taɛessast

Taṭlatin

Taynit

Taẓṛaṛt

Tagerrajt

Afalu

Ablaṭ

Lmeṣlub

Tamesslut

Abṛṛan

Zzan

Turwazt

Ajjuṭ

Tiregragin

Asyax

Timrijin

Lɛenṣer

Leɛnaser

Taɛwint

Tibura

Timesniwin

Timuẓaẓ

Abaɛdel

Imdan

Imaluten

Aqabaw

2) Asismel n yismidgen uddisen

Ismidgen

icudden

ɣer waman

Ismidgen

icudden ɣer

wadeg

ɛlayen

Ismidgen

icudden ɣer

Tfellaḥt

Ismidgen

icudden

ɣer

ismidden

Ismidgen

icudden ɣer

wayen-

nniḍen

-Iɣẓer uberṭuṭ

-Tala xxayna

-Iɣẓer n zzan

-Iɣẓer n usallas

-Iɣẓer n

yigumiyen

-Tala imaluten

-Tala n bumessla

-Tala

mmixeṛṛuben

-Tala n lac

ifirelles

-Tala meǧat

-Tasift n tegnatin

-Iɣẓer uɣdir

-Iɣẓer ilili

-tala mejjaṭ

-Lqaɛ iɣezran

- Tala mzala

-Tizi illul

-Akekur

aɛeggun

-Tizi n tḥǧet

-Iɣil

iriḥaniyen

-Iɣil n

tcuwaft

-Iɣil n yidir

-Tiɣilt n

tuyatin

-Iɣil uzebbuc

-Tizi n

twwurt

-Iɣil ibeɣla

-Iɣil n

lmencar

-Ixef iẓṛaṛen

-Ixef n

buseɣwan

-Gar turirin

-Gar

-Luṭa n tfilkut

-Ayni n tazart

-Tagnit

mmiserdan

-Luṭa n tidka

-Lqaɛ n tigert

-Tawṭayt

ugectum

-Agni n taɣɣat

-Luṭa myaruf

-Luṭa n tyurta

-Luṭa uyni

wwar

-Luṭa

uzeflalay

-Luṭa n lmerj

-Luṭa xlifa

-Luṭa

mmiɣerdayen

-Annar n

wuzzal

-Luṭa

-Anza

Amer

waysa

-Anza n

tmeṭṭut

-Anza Aysa

waɛli

-Anza n

Muhend

Uxennic

-Sidi Musa

-Ait Atiq

-Aqamum

usaysɣi

-Abrid n

leywaṛeḍ

-Bulqert

-Butserfin

-Bu messla

-Ageyir

aberkan

-Zzan arqaq

-Ayllu ntidekt

-Ticcet unza

Ali Umraɛi

-Tabluṭ n sdaq

ikenturen

-Iɣil  txelxalt

-Tizi

taneddayt

-Tawrirt

imeksawen

-Iɣil n tbelluṭ

n ṣdaq

-Tizi xxayna

-Tizi n

wayrem

-Iɣil

iriḥaniyen

-Tiɣelt n

tbura

-Iɣil abdun

-Tawrirt n

tewlmut

-Tizi n

tgejdit

-Asḥil

userdun

-Asḥil

uɣelmi.

Lḥiṭ n tedrart

imillucen

-Luṭa n Ait

Msawed

-Abṛṛan n Ait

Xaled

-Tabellut

ucewcew

-Tirẓit n Ali

uxaled

-Irẓi waḍḍur

-Tajnant n iɣil

-Lqaɛ waɛṭil

-Annar n

Msawed

Wammar

-Ibelṭan

Abella Waysa

Ismidgen icudden ɣer

udɣaɣ

Ismidgen icudden ɣer

wadeg iḥedren

-Ablaṭ imarkan

-Taẓṛaṛt n tewtult

-Iblaṭen izeggaɣen

-Ɣur tdurar

-Taẓṛaṛt iɣil Abdun

-Lḥit n tedrart

-Amdun n tḥanut

-Aɣḍir n yilef

-Aɣdir n ɣur turirt

-Aɣdir n tulmut

Asiḍen n yismidgen

Ismidgen iḥerfiyen 26%

Ismidgen uddisen 74 %

Awennet ɣef tfelwiyin:

Deg tfelwiyin-a neɛreḍ ad nessismel ismidgen i d-negmer ilmend n

taggayin ɣer wacu yeqqen yal yiwen:

Asiḍen n yismidgen iḥerfiyen

Deg wammud-nneɣ llan 33 n yismidgen iḥerfiyen azal 25,58% nessesmel-

iten ɣef sḍis (06) n taggayin:

- Taggayt tamezwarut deg-s sin (02) n yismidgen icudden ɣer umezduɣ.

- Taggayt tis snat deg-s 08 n yismidgen cudden ɣer uɣeggad.

- Taggayt tis kraḍ deg-s 06 n yismidgen cudden ɣer udɣaɣ.

- Taggayt tis ukuẓ deg-s 04 n yismawen n yisekla.

- Taggayt tis semmus deg-s 06 n yismidgen cudden ɣer waman.

- Taggayt taneggarut deg-s 07 n yismidgen cudden ɣer wayen-nniḍen.

Asiḍen n yismidgen n uddisen

Tuget n yismidgen i yellan deg usagem i d-negmer d uddisen 96 azal n 74, 42%

nessesmel-iten deg taggayin-a yemxalafen:

- Ismidgen icudden ɣer waman 16 i d-nufa.

- Ismidgen icudden ɣer wadeg ɛlayen, nufa-d 30 llan s waṭas, aḥat imi i d-

tezga taddart-a deg udrar.

- Ismidgen icudden ɣer tfellaḥt daɣen llan s waṭas, nufa-d 24 acku tafellaḥt

teqqen mliḥ ɣer tudert n yimezdaɣ.

- Ismidgen icudden ɣer yismawen n yimdanen nufa-d 06.

- Ismidgen icudden ɣer udɣaɣ nufa-d 06

- Wid icudden ɣer wadeg ihedren nufa-d 04 n yismidgen.

- Wid icudden ɣer wayen-nniḍen 10 n yismidgen i d-nufa.



Tagrayt
tamatut

Tagrayt tamatut

S tezrawt-a i nexdem ɣef yismawen n yidgan n taddart n Ait Atik nessaweḍ

nessekfel-d kra n wawalen i yellan kan deg timawit, send ad jlun, imi d-negmer

azal n ”130” n yismidgen s ɣur yimsulɣa, syin akkin nexdem-asen tasleḍt

tasnalɣamkant, deg-s i d-nessken talɣa d unamek-nsen s ɣur yimsulɣa d wamek i

yella deg yisegzawalen i nesseqdec, nessasmel-iten daɣen ilmend n taggayt iɣer

yeqqen yal yiwen seg-sen.

Nufa-d amur ameqqran seg yismidgen i d-negmer d uddisen “96” azal

74%, ma d iḥerfiyen “33”azal n 26% ; yerna tuget seg-sen cudden ɣer wadeg

ɛlayen (adrar) “28” d uddisen (Md: iɣil iriḥaniyen, tizi n wayrem, tawrirt

imeksawen), wid icudden ɣer tfellaḥt nufa-d  “25”d uddisen daɣen, ma d wid

icudden ɣer waman llan “17” seg-sen “10” d uddisen “7” d iḥerfiyen (Md: tala

mejjaṭ, leɛnaser, iɣẓer, tasift), llan “06” d uddisen cudden ɣer yismidden (Ait

Atiq, Anza Amer Waysa), yiwen icud ɣer tesreḍt (sidi Musa), ismidgen-nniḍen

ttwazuzren deg taggayin-nniḍen yemxalafen, ur tɛeddayen ara”10” n yismidgen

deg yal yiwet, s umata nemmeslay-d fell-asen deg usiḍnawal s telqey.

Seld tasleḍt tasnalɣamkant nufa-d akken turdiwin i d-nefka tazwara ṣeḥḥant,

imi llan yidgan ttwasemman ɣef kra n tedyant teḍra deg-sen, Md: Iɣẓer

Igumiyen semman-as akka acku deg tallit n traḍ mgal Fransa aṭas n yigumiyen i

yettwanɣan deg-s, llan yidgan-nniḍen d aglam i ten-d-gellmen; amek iga wadeg-

nni, d acu yimɣi yellan deg-s, Md: Luṭa n Tfilkut; d adeg yersa, yella deg-s

yimɣi-a n tfilkut s waṭas, am akken llan idgan ttwasmman s yisem n bab-itsen,

Md: Abeṛṛan n Ait Xaled, Tirẓit n Ɛli Uxaled.

S wakka nessaweḍ nessekfel-d kra n tulmisin n taddart-a, yeɛnan amezruy,

tirakalt akked tuddsa n tmetti-nsen, taddart-a tesɛedda tallit n traḍ mgal Fransa,

acku nufa ljerrat-nsen dinna, am wakken i d-nessekfel kra n tulmisin n trakalt

imi llan aṭas n yismawen cudden ɣer tɣalltin, iɣeẓran, acku taddart-a d tin i d-

yezgan deg udrar.

Am akken nessaweḍ newwi-d tamuɣli tazgerkudant ɣas d tameẓyant ɣef

tuddsa n tmetti deg temnaḍt-a, nufa-d tudert-nsen tcudd mliḥ ɣer tfellaḥt d uksab

n lmal, ɣas akken timetti-nsen d tin ibeddlen s waṭas, maca qqimen-d yismidgen

d inagiyen n umezruy, ttmeslayen-d ɣef leqdicat i yellan zik, am sin-a n

wawalen “Taɛzibin, Annar” ttawin-d tamacahut s lekmal-is ɣef wansayen akked

ṣṣenf n tfellaḥt i xeddmen deg temnaḍt-a, qqimen-d d ljerrat i wesmekti akken i

d-qqimen “Ixerban” d anagi ɣef tudssa n uxxam n zik.

Awal aneggaru i nebɣa ad d-nini; taɣult-a n tesmidegt d tamerkantit mliḥ,

deg-s aṭas n wawlen iqburen, ilaq ad yili usekfel-nsen send ad jlun, ayen ara

yesnernin amawal n tutlayt s umata.

Deg tezrawt-a newwi-d ayen nezmer d wayen i wumi nessekfa, nessaram ad

ilint tezrawin s waṭas deg uḥric-a, ɣef yal tamnaḍt n tmurt n tmazɣa akken ad

semmden lexṣaṣ i yellan, acku ismideg yezmer ad yejlu unamek-is deg kra n

temnaḍt, ad yidir deg temnaḍt-nniḍen.

Ammud

Ammud-nneɣ llan deg-s azal n « 130 » n yismidgen nebḍa-t ɣef snat n
taggayin; ismidgen iḥerfiyen akked yismidgen uddisen :

Ismidgen Iḥerfiyin Ismidgen uddisen

Abaɛdel (sb 27)

Abeṛṛan (sb 26)

Ablaṭ (sb 29)

Aɛejjuṭ (sb 29)

Afalu (sb 28)

Aglallaz (sb 27)

Amqibal (sb 25)

Annar (sb 26)

Aqabaw (sb 32)

Asyax (sb 27)

Imaluten (sb 31)

Imdan (sb 31)

Ixerban (sb 28)

Lɛenṣer (sb 28)

Lemẓara (sb 26)

Lmeṣlub (sb 32)

Taɛessast (sb 29)

Taɛwint (sb 30)

Taɛzibin (sb 25)

Tagerrajt (sb 27)

Tagnit (sb 30)

Tamṭiqt (sb 26)

Taẓṛaṛt (sb 26)

Tibura (sb 30)

Ablaṭ imarkan (sb 52)

Abrid n leywaṛeḍ (sb 36)

Abṛṛan n Ait Xaled (sb 43)

Aɣdir n ɣur turirt(sb 52)

Aɣdir n tulmut (sb 59)

Aɣdir n yilef (sb 35)

Ageyir aberkan (sb 47)

Agni n taɣɣaṭ (sb 43)

Ait Atiq (sb 67)

Akekur aɛeggun (sb 33)

Amdun n tḥanut (sb 33)

Annar  n wuzzal (sb 65)

Annar n Msawed Wammar (sb 58)

Anza Amer Waysa (sb 39)

Anza Aysa Waɛli (sb 53)

Anza n Muhend uxennic (sb 56)

Anza n tmeṭṭut (sb 40)

Aqamum usaysɣi (sb 34)

Asḥil uɣelmi (sb 45)

Asḥil userdun (sb 45)

Ayllu n tidekt (sb 50)

Ayni n tazart (sb 38)

Bulqert (sb 62)

Tiɛṭlatin (sb 27)

Timesniwin (sb 30)

Timrijin (sb 28)

Timuẓaẓ (sb 31)

Tiregragin (sb 27)

Turwaẓt (sb 29)

Zzan (sb 26)

Bumessla (62)

Butserfin (sb 63)

Gar ikenturen (sb 49)

Gar turirin (sb 54)

ɣur tdurar (sb 63)

Ibelṭan Abella Waysa (sb 58)

Iblaṭen izeggaɣen (sb 57)

Iɣil Abdun (sb 64)

Iɣil ibeɣla (sb 47)

Iɣil iriḥaniyen (sb 37)

Iɣil n lmencar (sb 48)

Iɣil n tbelluṭ n ṣdaq (sb 60)

Iɣil n tcuwaft (sb 38)

Iɣil n txelxalt (sb 54)

Iɣil n yidir (sb 40)

Iɣil uzebbuc (sb 45)

Iɣẓer  uberṭuṭ (sb 28)

Iɣẓer ilili (sb 63)

Iɣẓer n usallas (sb 37)

Iɣẓer n yigumiyen (sb 38)

Iɣẓer n zzan (sb 34)

Iɣẓer uɣdir (sb 51)

Irẓi waḍḍur (sb 55)

Ixef iẓṛaṛen (sb 49)

Ixef n bu seɣwan (sb 51)

Lala mejjaṭ (sb 36)

Lḥiṭ n tedrart (sb 47)

Lqaɛ iɣeẓran (sb 57)

Lqaɛ n tigert (sb 41)

Lqaɛ waɛṭil (sb 57)

Luṭa imillucen (sb 53)

Luṭa mmiɣerdayen (sb 55)

Luṭa myaruf (sb 45)

Luṭa n ait msawed (sb 46)

Luṭa n lmerj (sb 52)

Luṭa n tfilkut (sb 35)

Luṭa n tidka (sb 39)

Luṭa n tyurta (sb 46)

Luṭa uyni wwar (sb 50)

Luṭa uzeflalay (sb 49)

Luṭa xlifa (sb 55)

Sidi Musa (sb 42)

Tabellut ucewcew (sb 44)

Tabluṭ n sdaq (sb 60)

Tagnit n iserdan (sb 39)

Tajnant n yiɣil (sb 61)

Tala imaluten (sb 67)

Tala mejjaṭ (sb 36)

Tala mmixeṛṛuben (sb 41)

Tala n bumessla (sb 62)

Tala n lac ifirelles (sb 41)

Tala xxayna (sb 66)

Tasift n tegnatin (sb 42)

Tawrirt imeksawen (sb 61)

Tawrirt n tulmut (sb 59)

Tawtayt ugectum (sb 44)

Taẓṛart n iɣil Abdun (sb 64)

Taẓṛaṛt n tewtult (sb 56)

Ticcet unza Ali umraɛi (sb 51)

Tiɣelt n tbura (sb 65)

Tirẓit n Ali uxaled (sb 43)

Tizi illul (sb 66)

Tizi n tgejdit (sb 64)

Tizi n tḥǧet (sb 35)

Tizi n twwurt (sb 46)

Tizi n wayrem (sb 54)

Tizi taneddayt (sb 60)

Zzan arqaq (sb 48)

